
ASƐM NO HO AHOHORA

 Meda w’ase, Onuabarima Neville.
Me ka kyerɛɛ Onuabarima Neville sɛ, “Wo gyedi sɛ wo nni

ngosra kakra anɔpa yi anaa?”
2 Me baae bɛbɔɔ mpaeɛ maa ayarefoɔ no. Na nnipa no bi
abɛhyia wɔ ha deɛ yɛn…Kwasiada anɔpa tutuutu no. Wɔn a
na mɛnya wɔ hɔ, me maa wɔn baa asɔre ha. Na me—me susu sɛ
ɛbɛyɛ sɛ yɛbɛbɔ mpaeɛ ama ayarefoɔ wɔ asafo no ho. Me nnim.
Mepɛ asɔre, na me ba ha baabi a asɔrefoɔ no, nnipa no wɔ ha
rebɔ mpaeɛ.
3 Na abaayewa kumaa bi wɔ akyire hɔ, abaayewa kumaa a ne
ho yɛ fɛ paa, adɛn, me susu sɛ ɔte baabi seesei, sɛ nnipa no nkɔɔ
fie a. Oh, mahu no seesei. Na ɔyɛ akumaa a ne ho yɛ fɛ paa. Na
ɔyare paa. Na yɛretie, berɛ a yɛtee asɛm no wɔ kasa foforɔ ne
nkyeraseɛ sɛ ɛrekɔ soɔ no. Na yɛretie, na yɛsusuu sɛ wɔkaa biribi
faa abaayewa kumaa bi ho. Na yɛretwɛn sɛ yɛbɛhwɛ sɛ Awurade
kaa asɛm bi a, deɛ ɔbɛka wɔ hɔ. Nanso me susu sɛ abaayewa
kumaa no ho yɛ seesei, na ne ho bɛyɛ no den. Na enti…
4 Na awuraa bi wɔ hɔ a na n’ani afira, nso, na yɛrebɔ mpaeɛ
ama no. Na onipa bi wɔ ambulanse mu wɔ animu hɔ, ɔyɛ ɔsɔfoɔ.
Me nsusu sɛ ɔbarima no mu duro bɛyɛ nkariboɔ aduasa-nnum,
anaasɛ aduannan. Ɛyɛ—ɛyɛ paa, paa…Na enti mebɛbɔɔ mpaeɛ
maa wɔn.
5 Deɛ nti na asɛmeretwentwɛnme nan ase no, biribi, adeɛ bi tu
firii me semu. Namerebɔ hwerɛma kyerɛme ho, anɔpa yi, wɔ saa
beaeɛ hɔ, wɔ animu hɔ. Na wɔreka kyerɛ me sɛ ɛsɛ sɛ wɔtwitwiri
ho, na wɔde biribi sɔ mu. Na enti saa enyini no na ɛreba, ɛno ne
adeɛ a menim. Na menyaa biribi hyɛɛ ɛno mu, na ayɛsɛ ne fa, na
berɛ a mehyɛɛ aseɛ sɛ merekasa no, wotumi tenka, mframa no
pue fa mu, mo—monim deɛ merekyerɛ, ɛpue firi w’ano. Na ɛma
wo yɛ te sɛ deɛ wo tɛkyerɛma abutuo no, te saa.
6 Nokorɛ ni yɛyɛ nnipa a yanya adom na yɛte ase anɔpa yi, na
yɛatumi aba asɔre. Na saa Bronya da yi, yɛretwɛn afahyɛ awɔwɔ,
deɛ, me—mewɔ anidasoɔ sɛ me…Mmɔfra pii na wɔwɔ ha anɔpa
yi, enti mɛyɛ komm ara. Mohu? Na yɛn mpanimfoɔ no, ɛtɔ dabi
a, yɛka nsɛm bi a ɛnsɛ sɛ mmɔfra te mpo, mo nim.
7 Nanso, me susu sɛ asafo no wɔ akyɛdeɛ kakra wɔ ha de ma
mmɔfra nkumaa no, akyire yi. Na merehwɛ no dinn, wɔ akyire
hɔ. Oh, mopɛ sɛ mo tena. Kwasiada sukuu akyi no, montwɛn,
hwɛ, ɛfiri sɛ me—me susu sɛ wɔwɔ akyɛdeɛ bi wɔ akyire hɔ de
ma mmɔfra nkumaa no, sɛ wɔde bɛma wɔn anɔpa yi. Na berɛ a
me…Mo mmeranteɛ nketewa no, monkae, berɛ a yɛreyɛ yei no,
mepɛ sɛ me ma yei mu da hɔ, ɛnyɛ Papa Bronya, ɛfiri sɛ ɛno yɛ

asɛm bi a da bi mobɛsua sɛ ɛnyɛ hwee mmamo. Mmom ɛfiri Yesu
Kristo, nokorɛ nyinaa mu Nokorɛ no, mo hunu, Onyankopɔn Ba
no. Na yɛrema mo akyɛdeɛ ketewa yi, anɔpa yi, ɛfiri sɛ ɛrema mo
ahunu sɛ berɛ bi Onyankopɔn maa adasamma akyɛdeɛ kɛseɛ paa
a ɛbɛtumi ayɛ hɔ: Ne Ba. Na yɛwɔ kwan a ɛnyɛ, sɛ yɛde rekyerɛ
mu. Na biribiara nni hɔ a yɛbɛtumi de ama na yɛde atoto ɛno ho.
Nanso sɛdeɛ yɛyɛ awufoɔ yi, yɛnmu biara no, yɛyɛ saa.
8 Afei, na anka meretwɛn akɔsi Kwasiada a ɛdi hɔ no. Na ebia
mayɛ, sɛ ɛteɛ biara, wɔ biribi a na mepɛ sɛ meka. Na wayi biribi
adi—adi akyerɛ yɛn, wɔ fie, ɛyɛ anisoadehunu bi, a ɛsɛ sɛ medi
akyire. Na asɛ ɛyɛ a…asɛ ɛyɛ, ɛte sɛ, ɛbɛyɛ biribi basabasa,
nanso yɛmpɛsɛ yɛbɛsusu sɛ deɛ Nyankopɔn ka yɛ basabasa. Ne—
n’adesoa yɛ hare.
9 Na ɛyɛ sɛ Kwasiada a ɛdi hɔ no, sɛ ɛyɛ Onyankopɔn pɛ
a, yɛbɛyɛ a—a ɔsom wɔ ha ansana Afe Foforɔ No aba, sɛ
Awurade ani bɛsɔ yɛn ama yɛayɛ saa ɔsom yi a. Na yɛpɛ sɛ
yɛyɛ ɔsom anɔpa, abɔ mpaeɛ ama ayarefoɔ, ɛne ebia nsuo mu
asubɔ som. Afei me susuu sɛ, yɛmmɔ ho dawuro nkyerɛ yɛn
namfonom, sɛdeɛ wɔbɛtumi aba. Afei yɛbɛnya Kwasiada anɔpa
ɛne Kwasiada anadwo. Na afei nnipa no bɛpɛ sɛ wɔtena ase ma
Afe Foforɔ no, afei na yɛanya a…Na saa berɛ yi, yɛbɛsiri Pɛ
anaa? [OnuabarimaNeville ka sɛ, “Aane.”—Ɔs.]
10 Asɔfoɔ pii na wɔbɛwɔ ha, wɔbɛkasa Afe Foforɔ anadwo no,
kɔsi anadwo dasuomu. Na—na yɛbɛto nsa afrɛ saa asɔfoɔ no ama
wɔaba na wɔabɛkasa. Ɛyɛ Awurade pɛ a, mɛpɛ sɛ mɛyɛ wɔn mu
baako amɛwɔ biribi amɛkawɔAfe Foforɔ no anadwo.
11 Na afei Kwasiada ɛdi hɔ no, me susuu sɛ mede nnoɔma pii
a yɛayɛ, a yɛayɛ awie bɛba, de akyerɛ sɛnea Onyankopɔn ne Ne
nkurɔfoɔ redie, namede aba a—awieɛ wɔ asɔre ha.
12 Na mo mu pii redwene ho sɛ mobɛte biribi afa saa ɛtoɔ asɛm
a yɛnam mu no. Wasiesie awie. Na enti mepɛ sɛ meka kyerɛ mo
sɛnea ɛsiiɛ, nso. Na me susu sɛ, ɛbɛyɛ sɛ, mɛka no bio, Kwasiada
a ɛdi hɔ no, enti mɛtwɛne akɔsi Kwasiada a ɛdi hɔ no. Na mabɔ
mmɔden sɛ mɛkasa akyerɛ mo kakra, anɔpa yi, afiri Asɛm no
mu. Mohu? Na Kwasiada a ɛdi hɔ no, mɛ—mɛbɔ mmɔden, sɛ ɛyɛ
Onyankopɔn pɛ a, mɛka akyerɛ mo sɛnea ne nyinaa baaeɛ, na
mede nnoɔma no mu biara a Awurade kaaeɛ no ama mo, na
yɛahwɛ sɛ ɛsii pɛpɛɛpɛ wɔ beaeɛ hɔ, ɔde too beaeɛ hɔ pɛpɛɛpɛ.
Mohu? Ɔnka biribiara a ɛyɛ mfomsoɔ.
13 Nanso, seesei, adeɛ baako a mepɛ sɛ meka no anɔpa yi, a ebia
menka, gyesɛ Kwasiada a ɛdi hɔ no, ɛfa biribi a ɛsii ɛnnora. Na
meretwentwɛne me nan ase kakra berɛ mereba anɔpa yi, ɛfiri sɛ
asɛ na mayɛ basaa, enti na me—me nya atenka pii te saa. Nanso
sɛmewɔ ha yi, ɛyɛ, mɛbɔmmɔden a ɛyɛ paa amɛtumi.
14 Anadwo a ɛdi akyire no, nnipa bi baame nkyɛn, Onuabarima
ɛne Onuabaa Sothmann, sɛdeɛ yɛnim wɔ ha no, wɔn a wɔhwɛ
asafo no agyapadeɛ so no mu baako, ɛne ne yere, wɔbaae bɛsraa

mene me yere. Na yɛrekasa fa nhyiamu a ɛrebasoɔ wɔ Phoenix
ɛnampɔtam hɔ, sɛ ɛbɛyɛ Awurade pɛ a. Na yɛtenaa ase kɔsii bɛyɛ
nnɔn du-ne fa, me susu saa, namekɔ daae bɛyɛ dubaako.
15 Na anadwo berɛ mu no, me soo daeɛ bi. Na wɔ saa daeɛ yi mu
no me hunuu obi a na asɛ ɔyɛ me papa; ɔbarima kɛseɛ, gramoo, a
ɔgyina hɔ ma, sɛnkyerɛne kwan so no, me papa. Me hunuu ɔbaa
bi, na ɔnte sɛ me maame; nanso, nso, na ɛsɛ sɛ ɔyɛ me maame.
Na saa ɔbarima yi (a na ɛsɛ sɛ ɔyɛ te sɛ me papa no, saa ɔbaa yi
kunu no) na ɔde atrimuɔden reyɛ no basabasa, ɛbaa sɛ na ɔkura
dua sini kɛseɛ bi, na ɔma ɔbaa no so sei na ɔde saa dua sini yi
abɔ ɔbaa no, na ɔbaa no ahwe ase na ɔkɔ fam. Na afei—na afei,
ɛyɛɛ kakra no, ɔbaa no sane sɔree bio. Na ɔbarima no nenam hɔ,
ɔyɛ adwene sɛ ɔrebɔ no bio, ɔsane de bɔ no bio. Na me gyina
akyirikyiri, rehwɛ no.
16 Awieɛ no, ɛboroo me so. Na me sua koraa sene saa ɔbarima
yi, na ɛsɛ sɛ ɔte sɛ me papa. Enti me nante kɔɔ ne nkyɛn na mede
me nsateaa kyerɛɛ n’anim. Me kaa sɛ, “Ɛmmɔ no bio.” Wohu?
Na berɛ a meyɛɛ saa no, biribi firii aseɛ kɔɔso. Me nsa firii aseɛ
wosooeɛ, na me yɛɛ kɛseɛ, me ntini yɛɛ tatwee. Menhunuu saa
ntini no bi da. Na me sɔɔ ɔbarima no atadeɛ kɔn, na me kaa sɛ,
“Mmɔ no bio. Sɛ wo yɛ a, ɛsɛ sɛ wone me de si ani sɛ wobɔ no bio
a.” Na ɔbarima no suroo me, na ɔgyaee ɔbaa no mu. Me sɔre firii
nna mu.
17 Ɛyɛ, me daa hɔ, berɛ kakra, sɛdeɛ ɛteɛ no, na ɛno asekyerɛ
baae. Na ɛno yɛ, sɛdeɛ ɛteɛ no, ɔbaa no, sɛnkyerɛne kwan so no,
ɔyɛ Asafo no, a na wayɛ sɛ maame no. Papa no yɛ asɔrefekuo no a
ɔdi ɔbaa no soɔ, a ɔdi Asafo no so, te sɛ ɔkunu no di ɔyere no soɔ.
Na ɛyɛ saa asɔrefekuo yi na ɔrebɔ Asafo no, na ɔmma Ɔbaa no
nsɔre ngyina Ne nan so te saa. Ɛyɛ, berɛ biara a Ɔrebɔ mmɔden
sɛ ɔbɛsɔre anaasɛ ɔbɛyɛ biribi no, wɔn, nnipa no a wɔwɔ hɔ no,
asɔrefekuo no bɔNo hwe fam. Na ɛkyerɛ sɛmede gyidie ntini bi—
bi de me nsateaa betene ne so wɔ hɔ, na mereka sɛ, “Wo neme na
ɛde resi ani. Wahu?” Ɛfiri sɛ, nnipa bi wɔ hɔ a wɔyɛ Onyankopɔn
dea. Na ne nyinaa yɛ. Ɛfa…
18 Na yɛadi bɛyɛ dɔnhwere mmienu, anaasɛ mmiɛnsa, me susu
saa. Na me babaa, wɔn mu baako, Rebeka, ɔwɔ akyire hɔ, ɔyɛ
adwuma wɔ Mɛtɔdis Ayaresabea ɛwɔ Louisville. Ɛyɛ, oh, saa
abɛɛfo ayarehwɛfoɔ nteteɛ no. Wɔyɛ “kandi straipɛs,” saa na
wɔfrɛ wɔn, anaasɛ biribi te saa. Na ɔno yɛ, ɔno…Wɔfrɛɛ no
sɛ ɔmmra saa anɔpa no, naɛno ne deɛ ɛmaa me sɔreeɛ. Na
ɛyɛ ntɛmso, na ɔno, ɔne ne sukuu ayɔnkofoɔ nkumaa binom
wɔ ha, wɔyɛ—wɔyɛ adwuma bom wɔ hɔ, na merekɔfa wɔn akɔ
Louisville. Na ɛsɛ sɛ wɔ duru hɔ nnɔn du. Na me yere nnim deɛ
nti wanntumi anwura ɔdan awɔdamu no.Me toomu.
19 Afei, mewɔ nnoɔma bebree a asisie wɔ m’abrabɔ mu, nanso
menyaa biribiara te saa da.Me tɔreemum.Mennimnkyeraseɛ no.
Menyaa biribi te saa wɔm’abrabɔ mu da. Nanso, m’ani so no, ayɛ

sɛ mehunuu sɛ me nyaa anisoadehunu, na me wɔ anisoadehunu
mu. Nanso na merekasa kyerɛ me ba, Yosef. Nanso, na ɔnni dan
no mu saa berɛ no. Nanso sɛ ɛteɛ biara, berɛ a ɛkaa me no, na
merekasa kyerɛ Yosef.
20 Na me—me hwɛɛ soro. Na asɛ wɔwɔ piramid bɔbea mu, na
wɔgyina m’anim, na wɔyɛ nnomaa, nketewa, a wɔn tenten bɛyɛ,
nsateaa-fa. Na wɔwɔ, soro hɔ, wɔ mman no so, na ɛhɔ…ebia
mɛka sɛ, mmiɛnsa anaasɛ nnan. Afei, deɛ ɛdisoɔ no, mman a
ɛdisoɔ no na ebia nwɔtwe anaasɛ du. Na ɛfam aseɛ hɔ, na wɔyɛ
dunnum anaasɛ aduonu.
21 Na wɔyɛ akofoɔ nketewa, ɛfiri sɛ na waboro wɔn ntaban, na
ayɛ te sɛ wɔpɛ sɛ wɔkasa kyerɛ me, na wɔreka biribi. Na me
wɔ Atɔeɛ, ayɛ sɛ Tucson, Arizona. Na nnomaa rehwɛ Apueɛ. Na
meretie paa. Na wɔrebɔ mmɔden aka sɛ, ayɛ te sɛ na wɔpɛ sɛ
wɔka biribi kyerɛ me. Na wɔwɔ ntakra nketewa bi, wɔaboro wɔn
nyinaa, ɛne nnoɔma. Nawɔwɔ ako-mu akuro paa. Afei, mpofirim
ara, anomaa baako firii aseɛ sɛ ɔbɛfa ɔfoforɔ baako gyinaberɛ,
ɔhurii te saa. Na wɔn, nnomaa nketewa no firii hɔ ahoɔhare so,
wɔtu kyerɛɛ apueɛ fam.
22 Na berɛ a wɔyɛɛ saa no, nnomaa akɛseɛ firi mu baae, wɔte sɛ
aburuburo paa, wɔwɔ ntaban feafea. Na—na—na wɔbaa yuu, ɛna
ɔhareso, ɔhareso paa sene deɛ na nnomaa nketewa no teɛ, wɔtu
kyerɛɛ atɔeɛ fam.
23 Na me kɔso ara wɔ me…ahonim mmienu no abom, na
menim sɛ me gyina ha, ɛna me nim sɛ na me wɔ baabi foforɔ.
Mohu? Na me susuu sɛ, “Afei, yei yɛ anisoadehunu, na ɛsɛ sɛ me
hwehwɛ deɛ yei kyerɛ.”
24 Na nnomaa kuo a ɛtɔso mmienu a wɔn nnɔɔso baae, mehwɛɛ
Atɔeɛ fam. Na wɔayɛ te sɛ piramid nsɛsoɔ, te sɛ mmienu ɛwɔ
ɛfa biara, na baako wɔ soro, wɔbaae Abɔfoɔ ahoɔdenfoɔ nnum
a menhunuu bi da wɔ m’abrabɔ mu. Wɔde mmirika denden
paa, menhunuu bi da. Wɔn tiri wɔ akyire, na Wɔn ntaban yɛ
hwirenhwiren, na ɛrekɔ ntɛmso! Na Onyankopɔn Tumfoɔ no
tumi bɔɔ me, wɔ kwan bi so, kɔsii sɛ Ɛmaa me so firii asase so,
firii asase so koraa, kɔɔ soro.

Nametumi te Yosef sɛ ɔdaso ara rekasa.
25 Na nnyegyeɛ te sɛ nnyegyeɛ akwansideɛ nni hɔ, na saa—saa
mmobɔmu no afiri fɔ, wɔ akyirikyiri, rekɔ Anafoɔ. Na berɛ a
wɔmaa me so no…Na Abɔfoɔ no di mmirika ntɛmso paa! Na
me—metumi huWɔn seesei ara, hwɛ, sɛdeɛ—sɛdeɛ naWɔreba no,
wɔ saa bɔsuo te saa, na wɔbɛwuraa memu.
26 Afei, ɛnyɛ sɛ mereso daeɛ, seesei. Daabi. Na me wɔ hɔ pɛɛ, na
mayane sɛdeɛ meteɛ seesei. Mohunu?
27 Nanso Wɔbaae. Na Wɔdi mmirika ntɛntɛ paa, kɔsii sɛ me
susuu sɛ, berɛ a Ɛmaa me so kɔɔ soro…Metee saa nnyegyeɛ
denden no, te sɛ, anaasɛ te sɛ etuo a atoɔ, te sɛ nnyegyeɛ

akwansideɛ bi. Na berɛ a ɛyɛɛ saa no, me susuu sɛ, “Ɛyɛ, ɛsɛ
sɛ yei kyerɛ sɛ merebɛwu, hwɛ, wɔ etuo nnyegyeɛ bi te sei mu.”
Na—na me…Berɛ a me susuu saa nnoɔma no ho no, me susuu
sɛ, “Daabi, ɛrennyɛ saa. Ɛfiri sɛ, sɛ ɛyɛ etuo nnyegyeɛ a, anka
ɛbɛnya Yosef, nso. Ɛfiri sɛ, ɔno na ɔwɔ hɔ no, ɔdaso ara rekasa,
susu sɛ mewɔ hɔ. Metumi te ne nke. Na ɛnyɛ saa.”

28 Afei, na yei nyinaa dasowɔ anisoadehunu nomu. Na ɛnyɛ…
Wahu? Na ɛwɔ anisoadehunu no mu.

29 Na afei, prɛko pɛ, sɛdeɛ me hunuu sɛ me wɔ hɔ no…Na
wɔwɔ me nkyɛn. Na mentumi nhu Wɔn, nanso wɔde me awura
saa nnsorommakuo a Wɔayɛ piramid no mu, awura saa—saa
Abɔfoɔ, nnsorommakuo nnum no mu. Na me dwenee sɛ, “Seesei,
owuo Bɔfoɔ bɛyɛ baako. Adom bɛyɛ nnum.” Na meredwene saa.
Me dwenee sɛ, “Oh! Ɛyɛ—Ɛde me Nkransɛm reba. Ɛno ne me
mpɛnpɛnsoɔ a ɛtɔso mmienu. Wɔde Nkransɛm firi Awurade hɔ
rebrɛ me.” Na mede m’ahoɔden nyinaa teaam, dendeenden sɛdeɛ
mɛtumi, “O Yesu, ɛdeɛn na Wopɛ sɛ menyɛ?” Na berɛ a me yɛɛ
saa no, Ɛyɛɛ—ɛfirii me so kɔɔe.

30 Me—me—me ho ntɔɔ me yie, ɛfiri saa berɛ no. Mohu? Ɛnnora
da mu no nyinaa, na me wɔ, na ɛsɛ sɛ metena fie, na me ho mfa
me yie. Merentumi mma m’adwene mu nna hɔ yie. Na Awurade
animuonyam ɛne tumi no! Na me ho nyinaa ayɛ titiritii, berɛ a
Ɛfirii me so no. Na merebɔ mmɔden sɛ mɛtwitwiri me nsa ho.
Na me susuu sɛ, “Mentumi nnya m’ahome yie.” Na me nante
hyiaae, na me kɔɔ fam, na me kɔ na maba. Me susuu sɛ, “Ɛdeɛn
na ɛkyerɛ, Awurade? Ɛdeɛn na ɛkyerɛ?” Afei, me gyaee. Me
kaa sɛ, “Awurade Nyankopɔn, W’akoa yɛ…Me—mentumi nte
aseɛ. Adɛn? Na ɛno yɛ deɛn? Ma menhunu, Awurade.” Ɛyɛ, berɛ
a ɔno…

31 Merentumi nka nkyerɛ mo mfa ho, sɛ meka sɛ, “Awurade
Tumi.” Kwan biara nni hɔ a mede bɛkyerɛ ɛno mu. Ɛnyɛ deɛ wo
nya atenka wɔ ha, ɛwɔ nhyira nomu. Ɛno ne Awurade nhyira. Yei
yɛ kronkron a ɛho teɛ! Oh, me! Ɛyɛ—ɛboro biribiara so sɛ onipa
a owuo bɛtumi asusu ho mpo. Mohu? Na ɛno—na ɛreha me, ɛnyɛ
koraa. Ɛnyɛ…Ɛnyɛ nhyira. Ɛyɛ ɔhaw. Wo akoma tu. Wahu? Ɛno
ne no. Sɛ anka wo bɛtumi…

32 Sɛ anka mɛtumi anya kwan bi so a mɛtumi aka akyerɛ nnipa
no deɛ na saa teɛ a, anaasɛ deɛ…deɛ na atenka no teɛ! Ɛno,
ɛnte sɛ wo te ha, na wopɛ sɛ w’ani gyeɛ. Ɛyɛ—ɛyɛ biribi a womu
ntini nyinaa…Ɛboro ehu so. Ɛboro akomatuo so. Ɛyɛ nnidie
kronkron. Firi…Me…Kwan biara nni hɔ a mede bɛkyerɛ mu.
Mpo, kɔsi sɛ, m’akyi nyinaa, m’akyi kasɛɛ soro-ne-fam, ɛfa me
nsateaa mu, me nan soro-ne-fam ne me nansoaa, me honam
nyinaa ayɛ titiritii, hwɛ, ayɛ te sɛ wafiri—wafiri wiase mu, baabi.
Na—na ɛrefiri me ho, nkakrankakra, na meka kyerɛɛ—kyerɛɛ
Awurade, “Wo bɛmame ahu, O Nyankopɔn?”

33 Me susu sɛ, ɛno, deɛ ɛbɛne ho paa sɛ me ho reyɛ me den
bio, na ɛyɛ berɛ a na me wɔ Zurich, Switzerland, saa berɛ no
a Ɔkyerɛɛ me sɛ German Ɔkɔdeɛ no a ɔrehwɛ saa Engresi pɔnkɔ-
sotefoɔ bɛfaa Abibirem. Na Ɔkaa sɛ, “Wɔn nyinaa ayɛ bɔne na
animuonyam abɔ wɔn.”
34 Na meresu kyerɛ Awurade, sɛ ɛbɛboa me. Na me—mepɛ sɛ
Ɔno na ɔma me nkyeraseɛ, ɛfiri sɛ na menhunu sɛ ɛkyerɛ—sɛ
ɛkyerɛ sɛ merebɛfiri hɔ, na wɔaku me. Na sɛ ɛyɛ saa a, anka
merenka hwee mfa ho nkyerɛ abusuafoɔ no. Ɛyɛ me berɛ sɛ
mekɔ Fie, adɛn, mɛkɔ Fie, ne nyinaa ne no. Nanso sɛ—sɛ ɛno
ne deɛ ɛkyerɛ a, na mempɛ sɛ meka kyerɛ abusuafoɔ no, na
mempɛ sɛ wɔhunu biribiara fa ho. Ma no nyɛ hɔ, na ɛno—ɛbɛyɛ
ne nyinaa ne no.
35 Me kaa sɛ, “Awurade, boa me. Mempɛ sɛ mɛka akyerɛ
abusuafoɔ no, sɛ—sɛ Woyɛ…Yei, ɛyɛ me Fie kɔ, ɛyɛ, mɛ—
merekɔ.”Wahu.Me kaa sɛ…Na, wo nim, wo yɛ…
36 Wo ka sɛ, “Ɛyɛ, adɛn nti na wo nnwene deɛ wo kaaeɛ wɔ
anisoadehunu nomu no ho, deɛ anisoadehunu no kaaeɛ no?”
37 Nanso worentumi nnwene saa nnoɔma no ho. Wo…
Mentumi, sɛ ɛteɛ biara. Na me susuu sɛ…Na ɛha me kɛkɛ,
meteetee.Wo nhunu sɛneawonwene.Worentumi nnwene.
38 Name kaa sɛ, “Ɔsoro Agya, sɛ ɛno kyerɛ sɛ saa—saa nnyegyeɛ
denden no rebɛfa me a, ɛyɛ, ma me nhunu seesei, sɛdeɛ merenka
biribiara mfa ho. Ma W’animuonyam ɛne wo tumi mmra me so
bio, na ma me so bio. Anaasɛ, ma W’animuonyam mmra me so,
na afei mɛ—mɛhunu sɛ na ɛno kyerɛ—kyerɛ saa, na enti mɛtumi
de ahyɛ me ho.” Na biribiara ansi.
39 Enti afei me kaa sɛ, “Ɛnneɛ, Awurade, sɛ ɛkyerɛ sɛWoresoma
W’Asomafoɔ no na wɔabɛma me m’ahyɛdeɛ a, ɛnneɛ ma Wo tumi
mmra bio.” Ɛte sɛ ɛyii me firii dan no mu!
40 Ɛwɔ mu sɛ, me—me ho aba me ho so, a me Twerɛ Kronkron
hyɛ me nsam, afei, hwɛ, na merebisa Onyankopɔn sɛ ɔmmoa me.
Na berɛ a me yɛɛ saa no, Ɔno—Ɔkyerɛɛ me biribi wɔ Twerɛsɛm
no mu, a na ɛfa ho pɛɛ, wɔ hɔ pɛɛ. Na me dwenee sɛ, “Ɛbɛtumi
ayɛ saa? Ɛyɛɛ dɛn na me yɛɛ saa?” Na, oh, me—mentumi nkyerɛ
saa nnoɔma yi mu, anuanom. Ɛboro biribiara a me nim fa ho
so. Mohu?
41 Me yere yɛ ɔbaa sononko paa, deɛ ɛyɛ paa wɔ wiase no mu
baako. Nanso, ɛyɛɛ kakra no, manka biribiara amfa ho. Me kɔɔso
ara. Na ɔnim sɛ biribi siiɛ. Enti berɛ a me ka kyerɛɛ no no, ɔkaa
sɛ, “Wo nim, Bill, mehu wo na mete wo nne, wɔ saa nnoɔma no
bebree mu.” Ɔkaa sɛ, “Wo nim sɛ mede m’akoma nyinaa gye wo
di,” ɔkaa sɛ. Ɔkaa sɛ, “Nanso na biribi wɔ ɛnomu paa.”
42 Ɛyɛɛ sɛ asɛ, ɛwosoo me, saa nyegyeɛ denden no ɛna saa
Abɔfoɔ no mmirika tɛntɛ a wɔde baa saa no, nnum a wɔbomu,
wɔ a—a abɔfokuo mu. Te sɛ, te sɛ—te sɛ deɛ menyaa wɔ berɛ

a metwerɛɛ saa piramid no wɔ ha no, hwɛ, na wɔreyɛ ayɛ sɛ,
mfitiaseɛ no, na wɔte sɛ, asɛ a…wɔ akyirikyiri no, na wɔte sɛ
aburuburo ahosuo. Na wɔwɔ—wɔfiri saa kwan yi so na wɔreba.
Na wɔyɛ, te sɛ, baako, mmienu; mmiɛnsa, nnan; na afei baako
wɔ soro hɔ, hwɛ, abɛyɛ nnum. Na wɔde saa mmirika na ɛbaaeɛ!
Biribiara nni hɔ, wiemhyɛn biara nni hɔ, biribi foforɔ biara nni
hɔ a yɛde bɛtoto ɛno ho.
43 Na metumi hu wɔn, na wɔadane wɔn tiri hwɛ wɔn-nkyɛn
mu. Saa ntaban no wɔde kɔ akyire, wɔhyɛ-akodeɛ, na wɔbaa ha,
sɛ “Hwew!” Te saa. Wɔbaa fam pɛɛ, na wɔfaa me wuraa saa
abɔfokuo a wɔayɛ sɛ piramid no mu. Me hunuu sɛ mafiri hɔ,
mafiri fam kɔ soro. Me susuu sɛ ebia…me tee, wɔ akyirikyiri,
saa mobomu no, “Hoom!” Te sɛ a—a—a wiemhyɛn berɛ a atra
nnyegyeɛ akwansideɛ no, moate sɛ ɛresi saa, te sɛ akyirikyiri
mobomu.
44 Me susuu sɛ, “Yei bɛkyerɛ seesei, sɛ saa anisoadehunu yi firi
me so seesei a, na nyegyeɛ denden bi rebɛku me anaasɛ biribi.”
Me susuu sɛ, “Me nie. Wama me so. Me…wɔn, wɔwɔ ha baabi,
me—me wɔ yei mu, saa Abɔfoɔ a wɔayɛ piramid ha yi. Nanso,
me—me nnim. Ebia Awurade reba abɛfameakɔ Fie.”

Afei me tee Yosef wɔ fam hɔ, ɔreka sɛ, “Papa?”
Me dwenee sɛ, “Daabi, sɛ ɛne no a, ankawɔbɛfa ɔno, nso.”

45 Afei Biribi kaa sɛ, “Wo…” Monkae, meretwɛn, merehwɛ
Nkransɛm bi a berɛ biara merehwɛ kwan, biribi.
46 Na anisoadehunu no, ɛda bi, mo nim, sɛdeɛ menyaa wɔ ha
no a ɛnkyɛreɛ no, ɔreka kyerɛ me fa deɛ na ɛrebɛsie ho, sɛnea na
mereka asɛm no wɔ, ɛfiri owia mu, ɛkɔ duru saa beaɛ yi. Na—
na afei Ɔkaa sɛ, “Afei monkae, ade kɛseɛ a ɛtɔso mmienu no afei
na ɛbɛba.”

Me dwenee sɛ, “Nkransɛm bi bɛba.”
47 Monkae me Nkransɛm a ɛwɔ ha yi? Saa mmuasoɔboɔ no ano
bue no, baabi a, saa nne nson no ɛne nsɔano no a wantwerɛ no
wɔ Onyankopɔn Asɛm no mu mpo. Monkae? Na ɛde me kɔɔ saa
piramid no mu.
48 Na Junie Jackson, sɛ wowɔ ha a, saa daeɛ no a wode maa me
a ɛnkyɛreɛ no. Menka no saa anɔpa yi. Na wo yɛ…Onyankopɔn
wie pɛ paa. Namomfa nkyɛme sɛmemfa nkyeraseɛ nommamo;
ɛfiri sɛ, me hunuu biribi sɛ ɛretu anammɔn.

J. T., adekorɔ no ara, hwɛ. Name—me—me nim saa.
Ɛna Onuabaa Collins, saa pɛpɛɛpɛ. Mohunu?
Nawɔnmu nsia, di animu tee kɔ adekorɔ no ara so.

49 Na afei anisoadehunu no a meka kyerɛɛ mo nyinaa no,
mfirinhyia pii a abɛsene korɔ no, ɛsiiɛ da foforɔ no. Mohu?
Saa bɛsi.

50 Na ɛno na ɛwɔ hɔ no, ɛda hɔ no, biribiara na ɛda hɔ no.
Ɛyɛ biribi a ɛretu anammɔn. Me nnim deɛ ɛteɛ. Me mpaeɛ ne sɛ;
Onyankopɔn mmoa me.

Momma yɛmmɔ mpaeɛ.
51 Ɔsoro Agya, yɛyɛ—yɛyɛ nnipa a wɔwuo, na yɛgyina ha anɔpa
yi. Na, Awurade, me…Wo somaa me sɛ me nni saa nnwammaa
ketewa yi ɛne asafo yi anim. Na maduru m’awieɛ. Me nnim kwan
korɔ, deɛ, baabi a, ɛreba. Nanso menim adeɛ baako yi, sɛ, Wo kaa
sɛ Wobɛma “adeɛ nyinaa adi aboa wɔn a” wɔdɔ Woɔ na wɔafrɛ
wɔn sɛdeɛ Wo tirimbɔ teɛ no. Mebɔ mpaeɛ sɛ Wo, Onyankopɔn,
sɛW’ahummɔborɔ nsa kɛseɛ no bɛba yɛn so.
52 Nokorɛni yɛnim sɛ Wo ne Onyankopɔn. Na yɛnim sɛ Wo ne
ɔbaako a wotenaa ase wɔ nna bi a atwam, nanso Wo te ase ɛnnɛ.
Na woyɛ Onyankopɔn berɛ biara. Wo bɛyɛ Onyankopɔn berɛ
biara. Na wo yɛ Onyankopɔn ansana berɛ firii aseɛ, na Wo bɛyɛ
Onyankopɔ sɛ berɛ nni hɔ bio a.Wo bɛkɔso ara ayɛOnyankopɔn.
53 Na yɛwɔ Wo nsam, Awurade. Yɛyɛ dɔteɛ kɛkɛ, na Wo ne
Ɔnwonofoɔ no, Okukunwonofoɔ no. Yɛ yɛn bra yie, Awurade, wɔ
kwan a ɛbɛma yanya ɔsom pa paa de adi Wo nni. Yɛ ma yɛn,
Agya. Yɛwɔ Wo nsam.
54 Na yɛnni kwan biara sɛ yɛde yɛn ho reba ha, anaasɛ yɛnnim
sɛnea yɛbɛpue afiri ha. Awurade No, Wo na wode nkwa maa yɛn,
naWo na wowɔ…Yɛde yɛn nkwa sane maWo, na, wɔ saa mu no,
Wode adi nsesa, ama yɛn, Daa Nkwa. Yɛn gyidie home saa gu yɛn
nipaduamu. Na yɛdɔWo dema yei, ɛfiri sɛ yɛnim sɛ da bi yɛbɛhu
Wo, naWo bɛwɔW’animuonyammu. Na yɛbɛhwɛNo. Na yɛn kɔn
dɔ sɛ yɛbɛtie saa nsɛm no, “Mo, M’akoapa ne ɔnokwafoɔ. Monkɔ
Awurade anigyeɛ no mu, a wɔasiesie ama mo ansana wɔrehyɛ
wiase aseɛ.” Ɛnkɔsi saa berɛ no, O Nyankopɔn, berɛ a yɛn nyinaa
bɛhyia mu no, di yɛn kan.

YɛyɛWo nkoa, ɛna yɛbisa bɔne fakyɛwɔ yɛn bɔne ho.
55 Saa anisoadehunu akɛseɛ yi, Awurade, ɛdɔɔso ma W’akoa.
Me nnim deɛ menyɛ. Me—menim sɛ wɔba. Na metumi ka deɛ me
hunu, ɛne deɛ wɔkaaeɛ. Na ɛtɔ dabi a ɛhunahuna me, Awurade.
Na me—menhunu deɛ menyɛ.
56 Afei me fa Twerɛ Kronkron no na me kenkane wɔ mu hɔ
sɛnea Yesaia nyaa atenka saa da no wɔ asɔrefie no mu, berɛ a
ɔhunuu saa Abɔfoɔ no, wɔn ntaban no wɔ Wɔn nan ase. Ɛnyɛ
nwanwa sɛ ɔteaam, “Me nnue! ɛfiri sɛ m’ani ahunu Awurade
animuonyam no.”
57 Na ɛyɛ saa berɛ no na odiyifoɔ no teaam: akyire yi a wɔtee
ne ho wɔ asɔrefie no mu, berɛ a Ɔbɔfoɔ no de daban na ɔyii Ogya
nsramma na ɔde kaa n’ano; akyire yi no ɔpaeemu kaa sɛ me yɛ
onipa am’ano ho nteɛ, na mete, ɔman a wɔn ano ho nteɛ mu. Nso,
na ɔyɛ odiyifoɔ. Ɔbɔfoɔ no faa daban na ɔde Ogya nsramma kaa
n’ano na ɔtee ne ho, na ɔkaa sɛ, “Afei kɔ, na hyɛ nkɔm.”

Awurade Nyankopɔn, Yesaia teaam, “Me nie, Awurade.
Soma me.”
58 Berɛ a, Ɔkaa sɛ, “Hwan na ɔbɛkɔ ama yɛn?” Ama saa mma
abɔnefoɔ ɛne awaresɛefoɔ no!
59 O Nyankopɔn, ma no nsi bio. Ma no nsane mmra bio, O
Awurade. Soma Honhom Kronkron no ne Ogya a ɛte biribi ho
no. Ɛfiri sɛ, mepaemu ka sɛ, m’ano ho nte, na mete nnipa a wɔn
ho nteɛ mu wɔ asase yi so. Na yɛn ho nte wɔ W’anim, Awurade.
Nanso, oh, soma tumi a ɛte biribi ho no, Honhom Kronkron no!
Te yɛn ho, O Awurade. TeW’akoa ho, Awurade.
60 Na afei kasa, Awurade. W’akoa retie. M’ani agyina sɛ mɛtie
saa Nne no. Me yɛ Wo dea. Fa me yɛ adwuma, Awurade, sɛdeɛ
Wo hunu sɛ wo pɛ, berɛ a mede me ho to W’afɔrebukyia soɔ. Ma
Honhom Kronkron no nte me ho, Awurade; na sra wɔn ngo na
soma, Awurade, sɛ Wopɛ sɛ obi nkɔ a, sɛ dɔn no nie na yei ne
berɛ no a.
61 Me—me nnim, Awurade. Me—menim sɛ mehunuu saa Abɔfoɔ
no. NaWonim sɛ saa nnoɔma no na ɛyɛNokorɛ pɛpɛɛpɛ. Namebɔ
mpaeɛ, Awurade, “Me nnue,” enti boa me.
62 Na afei hyira saa nnipa yi. Na yɛwɔ ha nnɛ, ansana saa afahyɛ
yi a ɛyɛ yɛnAwurade awoɔ berɛ yi. Yɛbɔmpaeɛ sɛWobɛboa yɛn.
63 Na anɔpa yi, W’akoa, yɛn Nuabarima Neville, ɔnyaa atenka
sɛ ebia ɛbɛyɛ berɛ a ɛsɛ sɛ ɔhome berɛ tiaa bi, na ebia ɛsɛ sɛ me
kasa. Name—mebɔmpaeɛ sɛWo bɛboame seesei.
64 Yeinom wɔ ha, Awurade, na yɛn nyinaa, wɔ ahiadeɛ firi
Wo nkyɛn. Enti yɛbɔ mpaeɛ seesei sɛ Wobɛhyira yɛn berɛ a
yɛrekenkan W’Asɛm na yadwene ho kakra no. Ma Wo Honhom
nsiane mmra yɛn so, Awurade. Na te yɛn ho na fa Ogya ka yɛn,
ɛyɛ Honhom Kronkron no, ɛne Onyankopɔn Nkransɛm, foforɔ a
ɛfiri afɔrebukyia no anim, sɛ ɛnwosowiase a ɛrewuo, ansanaDaa
Nyankopɔn kɛseɛ no abɛne. Na yɛbisa no wɔ Yesu Din mu, Ne Ba
dɔfoɔ no, ɛne yɛn Agyenkwa. Amen.
65 Afei mepɛ sɛ metwe mo adwene si Twerɛsɛm bi so wɔ ha, ɛne
nsɛm kakra, a matwerɛ.
66 Na me gyedi sɛ, Dɔk, anaasɛ Billy, anaasɛ wɔn mu baako ka
kyerɛɛme, sɛ yɛbɛfiri ha ntɛm kakra, ɛnammmɔfra no nti. Wɔwɔ
akyɛdeɛ bi de ma.
67 Mo mmɔfra nkumaa no a mo awie mo Kwasiada sukuu no,
mo—mo ntena ase wɔ ha, berɛ tiawa bi. Deɛ yɛka firi ha yi mu
bɛdɔ kakra ama mo, nanso mo—nanso mo ne maame ne paapa
ntena ase dinn, simma kakra.Mepɛ sɛme kasa kyerɛwɔn.
68 Afei, wɔ Nnwom no mu, Nnwom 89 no, mepɛ sɛ mekenkan
nyiyimu baako anaasɛ mmienu, ɛwɔ Nnwom 89. Merebɛbɔ
mmɔden namakenkan nyiyimu 50, 51, ɛna 52 ɛwɔNnwom89.



10 ASƐM A WAKA NO

69 Afei, motumi te wɔ akyire hɔ paa, ne nyinaa yɛ? Sɛ motumi
a, momma mo nsa so. Enti me…Ɛno ne ɔno…Na saa akasamu
yi nyinaa yɛ anaa? [Onuabarima bi ka sɛ, “Me nnim.”—Ɔs.] Yei yɛ
papa, anaasɛ baako yei? Baako yei? Baako yei? [“Mmienu awɔwɔ
ɛfa ha no na ɛyɛ.”] Ɛha pɛɛ, saammienu yi a ɛwɔ ɛfa no? [“Baako
yei, baako yei, ɛne ɔbaako yei.”] Ne nyinaa yɛ.
70 Me nnim sɛ wɔbɛkyere yei agu ahoma so anaasɛ wɔnyɛ. Ɛyɛ
dwumadie bi a na yɛnhwɛ kwan anɔpa yi.
71 Nansomommamowerɛmfiri seesei, momfrɛmo nnamfonom
nyinaa. Na me—mepɛ sɛ mo nya ahotosoɔ, asɛ, mommɔ mmɔden
nammomra Kwasiada a ɛdi hɔ nhyiamu no.
72 Wɔbɛwie asɔre ha a ɛnkyɛreɛ, me susu saa. Na mɛ—mɛsane
aba yei so, na maka saa Nsoano Nson no ho asɛm, sɛ ɛbɛyɛ
Onyankopɔn pɛ a, afiri Twerɛsɛm nomuwɔ ha.
73 WɔNnwomNwoma no mu, ti 89 no, yɛrefiri aseɛ wɔ nyiyimu
50 no. Montie Asɛm no akenkan no yie seesei.

Kae, Awurade, wo nkoa ahohora; a ɛfiri aman dodoɔ
no nyinaa mu a ɛda me koko soɔ;
W‘atamfoɔ bɔ ahohora, O AWURADE; wɔbɔ deɛ woasra

no no anammɔn ahohora.
Nhyira nka AWURADE daa. Amen, ne Amen.

74 Mepɛ sɛme kasa kyerɛmo berɛ tiaa bi…Mepɛ sɛmo hyɛ ɛno
nso, ɛdikan, na mo kenkane ɛno bio na ɛtoaso, yie paa. Ebia na
mɛkenkan bio seesei ara. Montie no yie seesei. Mohu?

Kae, Awurade, wo nkoa ahohora; a ɛfiri aman dodoɔ
no nyinaa mu a ɛda me koko soɔ;
W’atamfoɔ bɔ ahohora, O AWURADE; wɔbɔ deɛ woasra

no no anammɔn ahohora.
Nhyira nka AWURADE daa. Amen, ne Amen.

75 Monsua No yie, sɛdeɛ Dawid kasaeɛ no. Mepɛ sɛ mede yɛ
asuasɛm…Ɛyɛ nwanwa sɛ, sɛ Bronya asuasɛm bi bio a; nanso
sɛdeɛ me kaa asɛm no Kwasiada a ɛdi akyire no fa asuasɛm a
na ɛyɛ nwanwa ho no. Me werɛ afiri deɛ na ɛteɛ seesei. Na ɛyɛ
ɔno…[Onuabarima bi ka sɛ, “Ewiase No Retete Pansam.”—Ɔs.]
Momfa nkyɛ? [“Ewiase No Retete Pansam.”] Ɛreteteɛ no: Ewiase
No Retete Pansam.
76 Afei mepɛ sɛ mede yɛ asuasɛm, Kwasiada yi: Asɛm No Ho
Ahohora.Afei mommame nsi so bio, ɛyɛ papa paa. Ɔno…Asɛm
No Ho Ahohora.
77 Onyankopɔn wɔ berɛ, ɛne deɛ nti ma saa berɛ no, sɛ ɔde
hyɛ N’Asɛm nyinaa ma. Onyankopɔn nim deɛ Ɔrebɛyɛ pɛpɛɛpɛ.
Yɛnyɛ saa. Ɛsɛ sɛ yɛgye no sɛdeɛ Ɔde ma yɛn. Nanso, Ɔnim, na
biribiara nni hɔ a ɛbɛma deɛ Ɔno—Ɔnowahyehyɛ sɛ ɔyɛ no bɛsɛe.
Ɛsɛ sɛ ne nyinaa ba mu. Ɛtɔdabi a, ɛsɛ sɛ nnoɔma a ɛyɛ basabasa
ne denden yɛ hɔ, sɛ ɛde ade kann no, nokorɛ su no bɛpue.

78 Monim, osuo tɔ wɔ nkasɛɛ, deɛ ateteɛ, anyinan tete, agradaa
wɔ wiem. Na sɛ yannya osuo a, yɛrentena ase. Nanso mo ahunu
deɛ ɛnam so a osuo tɔ? Agradaa, anyinam, ɛretete, abufuo. Na
ɛno mu na osuo fri ba.
79 Ɛsɛ sɛ aba wuo, ɛporɔ, ɛsɛe, ɛbɔn, na ɛsane kɔ asase so dɔteɛ
mu, sɛdeɛ nkwa foforɔ bɛfiri mu aba.
80 Ɛyɛ sɛ yɛreboro sika kɔkɔɔ, adanedane no, akyire ne animu,
na yasie kɔsi sɛ efi nyinaa firi mu. Ɛnyɛ sɛ ɛhyerɛn ntira, ɛfiri sɛ
iron pyrite, deɛ yɛfrɛ no fool’s gold no, ɛhyerɛn te sɛ sika kɔkɔɔ
ankasa. Nanso, wo deɛ fa mmienu no to ho…wode wɔn bɛkɔ
ɛfa baako, ɛbɛyɛ den sɛ wobɛtumi atete mu, nanso fa wɔn bom,
wobɛtumi akyerɛ. Na berɛ biara no ɛsɛ sɛ deɛ ɔboro no ɔboro
ara kɔsi sɛ ɔno—ɔhunu ɔno ara ne sunsum sɛ ɛrehyerɛn wɔ sika
kɔkɔɔ no mu.
81 Na Onyankopɔn de berɛ to hɔ na ɔwɔ botaeɛ bi de ma
biribiara a Ɔyɛ. Biribiara nni hɔ a ɛsi wɔ akwanhyiamumawɔn a
wɔdɔAwurade nawafrɛwɔn sɛdeɛNe frɛ teɛ.Mohu? Ɔhunuu yɛn
sieeɛ. Na biribiara yɛ adwuma yie, de ma saa, ɛfiri sɛ Ɔrentumi
nni atorɔ. Na Ɔkaa sɛ ɛno yɛ saa, sɛ biribiara wɔ ne berɛ, ne berɛ
a wɔahyɛ, na ɛwɔ ne kwan. Na Onyankopɔn di anammɔn biara
akyi. Na ɛtɔdabi a wo dwene sɛ biribiara nkɔ yie. Egyina yɛn so.
Wɔde saa nnoɔma to yɛn so, sɔhwɛ ahodoɔ ne ahodwirideɛ. Ɛresɔ
yɛn ahwɛ, sɛnea yɛbɛyɛ biribi afa adeɛ bi ho.
82 Berɛ bi a abɛsene korɔ no, wɔ Vermont, Onuabarima Fred ne
me kɔɔ New York ɛfa no, yɛtwaa Tadeɛ Champlain no, na yɛtra
kɔɔ New York fa no. Na me kɔɔ bepɔ no so baabi a, wɔ Hurricane
Bepɔ no so, baabi a na me yɛ ahayɔ no. Na ɛhɔ na mekae berɛ a
na mayera, ɛne sɛnea Onyankopɔn dii me kan baa m’akyi, ɔnam
Honhom Kronkron no nko ara so, wɔ ahum mu. Sɛ, anka mawu,
masɛe, na me yere ne Billy nso, wɔ nsraban ketewa bi akwansini
pii akyi. Na meretwa me ho.
83 Na yɛfaa asukɔtweaa ketewa bi mu, de kɔwuraa nsraban
no mu, ntɛmso wɔ asuso no mu. Na me gyina hɔ rekasa kyerɛ
Onuabarima Fred, ɛna Honhom Kronkron no kaa sɛ, “Wo nko
ara kɔ.” Na me tuu anammɔn kɔɔ wura no mu berɛ kakra, beaɛ
hɔ. Ɔka kyerɛɛme sɛ, “Wɔasumwo afidie. Hwɛ yie seesei.” Nanso
Wannka ankyerɛ me sɛnea ɛbɛyɛ, deɛ ɛteɛ. Me sanee makyi ɛna
me ka kyerɛɛ Onuabarima Fred.
84 Mekɔɔ asafo nomu saa anadwo nowɔ dan kɛseɛ nomu,meka
kyerɛɛ nnipa no. Na anadwo a ɛdisoɔ no ɛsiiɛ. Na afei berɛ a Ɔka
kyerɛɛ me no, na atwetwesifoɔ bi gyina hɔ, Ɔkaa sɛ, “Ɛwɔ wo nsa
mu. Ɛnewɔn nni. Deɛwo ka biara no, ɛbɛsi seesei ara.”
85 Wo na wowɔ hɔ no. Baabi a, obi a ɔmmu adeɛ, mfɛre adeɛ, na
wɔregoro ɛnawɔredi fɛwwɔ nhyiamuno ho, aberanteɛ ne ababaa
bi. Na ɔrebɔ mmɔden sɛ ɔne ɔbaa no di-dɔ yɛ afifideɛ wɔ dan no
mu; na obiara adwene asi wɔn so, berɛ a na merebɔ mmɔden sɛ
mɛka asɛm no. Na ɔtwee ɔbaa no tiri kɔɔ akyire na ɔforo tenaa

ne srɛ so, na ɔde ɔbaa no tiri kɔɔ akyire na ɔbɔɔ mmɔden sɛ ɔfe
n’ano, na ɛkɔɔ so saa arawɔ nhyiamu no ase, de retwe adwene.
86 Na Honhom Kronkron no kaa sɛ, “Afei ɔno…Wɔwɔ wo nsa
mu. Ɛdeɛn na wo de bɛyɛ wɔn?”
87 Na kommyɛ kronkron bi baa hɔ. Obiara tenaa ase dinn paa.
Name susuu sɛ, “ONyankopɔn, ɛdeɛn na ɛsɛ sɛme yɛ?”
88 Afei mekae, sɛ anka ɛnyɛ Honhom Kronkron no kɔkɔbɔ a,
nna mmienu ansana no a. Me kaa sɛ, “Mede bɛkyɛ mo.” Afei, na
ɛno ne deɛ na Ɔpɛ sɛ meka. Mohu?
89 Ɛfiri sɛ, ne nyinaa akyi no, me—mɛdi fɔ, ebia ɛnyɛ ɛno ho,
nansomɛdi fɔ. “Na ɛfɔdiewɔ kumaamu no te sɛ kɛseɛmu.”
90 Enti me kaa sɛ, “Mede kyɛ mo.” Na adansefoɔ wɔwɔ hɔ a
wɔtete ha seesei, nawɔwɔ hɔ saa berɛ no. AfeiHonhomKronkron
no te faa mu.
91 Afei, mo ahu, me gyedi sɛ saa nnoɔma yi nyinaa na wɔwɔ
asekyerɛ. Ɛdeɛn na wode tumi bɛyɛ? Ɛbɛyɛ dɛn na wobɛyɛ, hwɛ,
deɛ wobɛyɛ afa deɛ asie ho? Biribi a aba sɛ obi na wayɛ, ɛnneɛ
na deɛn na wobɛyɛ afa deɛ asie no ho? Mote deɛ merekyerɛ no
ase? Ɛdeɛn na wo bɛyɛ? Na ebia yei nyinaa ayɛ adwuma abɛduru
baabi a yɛwɔ seesei. Me nnim. Me—merentumi nka. Nanso berɛ
biara ɛkwan bi wɔ hɔ…
92 Namonkae sɛ, ahohora no a ɛwɔ—ɛwɔ Asɛm no ho no ayɛ…
Berɛ biara ahohorawɔAsɛm no ho.Mmerɛ ahodoɔ no nyinaamu,
Nyankopɔn Asɛm a wasra no ngo no wɔabɔ no ahohora. Na ɛno
nti na ɛyɛ den ma nnipa a wɔnte aseɛ no, sɛ wɔbɛhunu sɛnea
wɔnye saa ahohora no atomu.
93 Mobɛtumi akae asuafoɔ no sɛ wɔresane wɔn akyi reba na
wɔredi ahurisie esiane sɛ wɔhunuu sɛ wɔafata amawɔakane wɔn
aka dodoɔ a wɔagyina ama Ne Din no ho ahohora no? Ɔkaa
sɛ, “Wɔn a wɔde onyamesom pa tena ase wɔ Kristo mu nyinaa
wɔbɛfa ɔtaa mu,” Asɛm no ho ahohora.
94 Ɛsɛ sɛ berɛ biara wogyina saa ahohora no mu sɛdeɛ wobɛma
wo nsɔhwɛ, ahunu. Onipa biara a ɔba Kristo nkyɛn no ɛsɛ sɛ
ɔdikan nya mmɔfra-nteteɛ, de ma—de ma botaeɛ a Onyankopɔn
ahyehyɛ ama no. Namonkae, sɛ mobɛtumi ayɛ komm a!Monkae,
sɛ Wafrɛ wo ama yei a, biribiara nni hɔ a ɛbɛtumi asi kwan
sɛ ɛmma mu. Ahonhommɔne dodoɔ nni ateetee mu, gyesɛ deɛ
Nyankopɔn Asɛm bɛyi no adie. Wɔwoo wo maa botaeɛ bi, na
obiara rentumi nsi wo ananmu. Wobɛtumi anya suayɛfoɔ ɛna
biribi foforɔ, nanso wɔrensi w’ananmu da. Ɛyɛ. Onyankopɔn
Asɛm bɛdi nkonim. Ɛrentumi nni hwammɔ. Ɛhɔ ne baabi a ɛsɛ sɛ
Kristoni biara gyina hɔ, a ɔnim saa—saa. Na sɔhwɛ ahodoɔ bɛba,
na ayɛ sɛ kwan biara so, de ma wo. Nanso monkae, Nyankopɔn
wɔ botaeɛ bi, na ne nyinaa bɛyɛ ade papa.
95 Afei momma yɛnkɔ akyire a—a nnoɔma kakra a Nyankopɔn
Asɛm a ahyɛmma, nawɔn awɔsoaaAsɛmnowɔwɔn berɛ so.

96 Me—me nyaa atenka wɔ Honhom no mu, ɛnkyɛree koraa, na
obi reka m’anim. Ɛbɛtumi baabi a tape no akɔ. Sɛ berɛ biara
metwe adwene si so dodo, mekɔ akyire kɔfa nnipa bi wɔ Twerɛ
Kronkron mu ɛfa deɛ mereka ho. Ɛyɛ, botaeɛ bi nti na meyɛ
saa. Twerɛ Kronkron no kaa sɛ saa nnoɔma yinom watwerɛ no
sɛ yɛbɛtumi ahwɛ wɔn. Na ɛno ne ɛkwan baako pɛ so a, menni
nwomasua no, ɛkwan baako pɛ so a mɛtumi ayɛ, ɛne sɛ mɛkɔ
akyire namaka sɛ, “Mo ahunu baabi a yei gyina, deɛ ɛnam so siiɛ,
baabi a ɔbaako yei siiɛ.”Mohu?Na afei wodewo ho ahyɛmuhɔ.
97 Te sɛ na mereka asɛm no, a ɛnkyɛree koraa, ɛfa abarimaa
kumaa no a na ɔwɔ hyɛn no mu, mo nim, na—na ɔsahene panin
bi da wusu. Na ɔyare. Na ɔbisaa sɛ Twerɛ Kronkron bi nni mu
a. Na wɔhunuu abarimaa kumaa no a na ɔwɔ Twerɛ Kronkron
no, na ɔbaae na ɔbɛkenkanee Yesaia 53:5. “Yɛn mmarato nti na
wɔpiraa No, yɛn amumuyɛ nti na wɔdwerɛɛ no.” Na ɔkaa sɛ, “Ma
ɔno…Ma menka nkyerɛ wo, ɔsahene, sɛnea na me maame taa
kenkan.” Ɔkaa sɛ “Ɛkwan a ɔfaa so twerɛɛ no nie: ‘Willy Pruitt
mmarato nti na wɔpiraa no. Na wɔhwee no maa Willy Pruitt. Na
saa nnoɔma yinom nyinaa wɔyɛɛ no no, wɔyɛ maa Willy Pruitt.’”
Na ne din ne no.

Ɔsahene panin no kaa sɛ, “Mepɛ saa. Mobɛtumi akenkan me
din wɔ mu?”
98 Ɔkaa sɛ, “Mɛbɔ mmɔden.” Na ɔkaa sɛ, “John Quartz
mmarato nti na wɔpiraa No. Wɔdwerɛɛ no maa John Quartz
amumuyɛ. Na Ne mmaa ntampeɛ na wɔde asa John Quartz
yadeɛ.”

Ɔkaa sɛ, “Me hunu.”NaAwurade saa no yadeɛ.Mohu?
99 Monkenkan mo din nhyɛ mu. William Branham mmarato
nti na wɔpiraa No. Na wɔdwerɛɛ no maa William Branham
amumuyɛ. Ɔyɛɛ saa maa me, na Ɔyɛɛ saa maa wo. Kenkan wo
din hyɛ mu.
100 Ɛyɛ, saa kwan no so na mepɛ sɛ me de Twerɛnsɛm no brɛ
me—me nkurɔfoɔ, ɛyɛ deɛ Ɔyɛ maa obi foforɔ a ɔyɛɛ setie maa
No. Deɛ Ɔyɛ maa obi foforɔ a na ɔyɛ nokwafoɔ ma Asɛm no, ɛna
deɛ Ɔyɛ maa obi foforɔ a na ɔnyɛ nokwafoɔ mma Asɛm no, afei
na wakenkan wo din ahyɛ mu. Sɛ anka na wo wɔ hɔ a, ɛdeɛn na
anka wo bɛyɛ? Na monkae, mo wɔ akwanya no, ɛnnɛ, sɛ mo bɛyɛ
adekorɔ no ara bi.
101 Berɛ a, Noa, ɛfa Asɛm no a Onyankopɔn ka kyerɛɛ no ho
ahohora no. Noa, na ahohora bi wɔ hɔ. Noa tenaa abɔdeɛ mu
nyansahunu berɛ bi mu, baabi a na abɔdeɛ mu nyansahunu anya
nnoɔma pa pii a na wɔtumi yɛ, na ɛboro biribiara a yayɛ no
ɛnnɛ so koraa. Na wɔyɛ wɛwɛ, anyansafoɔ paa. Na wɔn abɔdeɛ
mu nyansahunu kɔ nkan, sene yɛn deɛ. Na monkae sɛ, na ɛsɛ sɛ
ɔgyina Asɛm no a ɔkaaeɛ no ho ahohora no mu, mfirinhyia ɔha
ɛne aduonu, ɛwɔ fɛdifoɔ no anim. Wɔn abɔdeɛ mu nyansahunu
akwan kyerɛɛ wɔn sɛ nsuo biara nni wiem. Nanso, nso, na Noa

ate Awurade Asɛm no, na Ɛne wɔn nsusuɛ a ɛfa Ho no bɔ abira.
Enti, ansana ɔbɛtumi anya nkwa no, na ɛsɛ sɛ ɔgyina mu na ɔsoa
ahohora no a saa fɛdifoɔ no dedii no no.
102 Oh, akyinyeɛ biara nni ho, na ɔsɛnkafoɔ dada no ho bɛyɛ
wɔn awerɛho. Wɔn ampamo no anaasɛ biribiara, ɛfiri sɛ ebia
na saa efie a ɛte saa no nnɔɔso saa da no mu. Na ɔnha adwene.
Na ɔrenpira obiara, enti wɔanyɛ no hwee. “Kɔ so ara, saa panin
kateeni no a ɔwɔ bepɔ no fa hɔ no, ɔresi ɛhyɛn baabi a nsuo nnie
hɔ. Oh, ɛyɛ, akɔkora hiani! Nanso,” na wɔreka sɛ, “ɛhe na wo
bɛnyawo nsuo, nawode ɛhyɛn no asi nsuo no ani, Noa?”

“Ɛfiri ewiem na ɛbɛba.”
103 “Nkwaseasɛm. Yɛbɛtumi de afidie, akɔ bosome no ne
nsorommano so,” biribiara awɔwɔ no. “Osuo biara nni soro hɔ.”

Nanso ɔkaa sɛ, “Onyankopɔn kaa sɛ Ɔde ebi bɛfiri soro hɔ.”

“Ɛbɛyɛ dɛn na Ɔbɛyɛ?”
104 “Ɛno yɛ N’adwuma. Adeɛ baako pɛ a ɛsɛ sɛ meyɛ ne sɛ mɛbɔ
mo kɔkɔ sɛ momfiri ha.”
105 Ɛrebɛyɛ te sɛ seesei ara. “Ɛhe na ogya no bɛfiri aba?”
Onuabarima, ɛmu da hɔ pefee ɛnnɛ sene sɛ na ɛteɛ wɔ Noa berɛ
so no. Yɛhunu baabi a ɛwɔ dada. Ayɛ krado sɛ ɛrehyɛ aseɛ, ne
nyinaa ne no. Abɔdeɛ mu nyansahunu ayɛ dada…Anoyie biara
nni hɔ saa berɛ yi, koraa, ɛfiri sɛ abɔdeɛ mu nyansapɛ ahunu
dada. Aane, owura.
106 Enti afei yɛhunu sɛ na ɛyɛ biribi paa. Enti na wɔdi awerɛhoɔ
ma ɔsɛnkani akɔkora no, na wɔmaa no kɔɔe. Na ɛyɛ biribi a ɛyɛ
nwanwa, ebia, ɛma saa nkurɔfoɔ no, sɛ wɔdwene sɛ onipa bi a
na ɛsɛ sɛ ɔyɛ nyansafoɔ, na ɔbɛgye adi sɛ Onyankopɔn, ɔsoro ne
asase Bɔfoɔ no, bɛyɛ biribi, anaasɛ waka biribi a na Ɔrebɛyɛ,
a ɛne wɔn nsusuiɛ no bɔ abira, deɛ na wɔwɔ. Ebia na wo ante
aseɛ yie. Hwɛ. Na wɔyɛ…Wɔsusuu sɛ wɔbɛtumi de abɔdeɛ mu
nyansahunu akyerɛ honam mu adeɛ biara ase. Sɛ ɛno nyɛ wiase
a yɛte mu ɛnnɛ yi a, nwomanimfoɔ, adesua wiase a abɔdeɛ mu
nyansahunu ayɛ no mma! Na biribiara a na wɔtumi kyerɛ, sɛ na
ɛyɛ mfomsoɔ no, Onyankopɔn…“Onyankopɔn biara ntumi nka
biribiara a (na) abɔdeɛ nyansahunu bɛtumi akyerɛ sɛ ɛnni hɔ.”
107 Seesei, wɔwɔ nsusuiɛ korɔ no ara ɛnnɛ. Sɛ wo dɔkota ka sɛ
wowɔ kokoram a, ɛsɛ sɛ wo wuo, na abɔdeɛ mu nyansapɛ kyerɛ
sɛ wanya kokoram, na ɛyɛ deɛ ɛkɔ animu, ɛyɛ nkwaseasɛm sɛ
wodwene biribi sononko, ɛfiri sɛ worebɛwu; ne nyinaa ne no.
Abɔdeɛ mu nyansapɛ ka sɛ worebɛwu. Wɔahwehwɛ wo mu, na
ne nyinaa ne no. Worebɛwu. Na wɔdwene sɛ ɛyɛ abɔdam sɛ wo
bɔ mmɔden ka sɛ Nyankopɔn hyɛɛ bɔ sɛ ɔbɛyɛ. Hwɛ, te sɛ deɛ na
ɛteɛ no, ɛsɛ sɛ wo gyina saa ahohora no mu.
108 Wɔka sɛ, sɛ dɔkota no ka sɛ ɛha a, “Yɛhwehwɛɛ mu, na
kokoram no kɔ n’anim. Y’abue wo mu. Ɛnam wo nipadua mu

nyinaa, na ɛnam w’akoma mu, ɛwɔ w’aharawa mu, afa wo
berɛboɔ mu, baabiara. Ɛrentumi nyɛ yie.”

Enti, wahu, sɛwo ka sɛ, “Nanso ɔrebɛtena ase, sɛ ɛteɛ biara.”
Wɔka sɛ, “Ɛyɛ, mmɔborɔni, mo deɛmongyae no.”

109 Mekae anadwo no. Bill Hall, Onuabarima Hall ɛwɔ Milltown
asɔre no mu, mo mu dodoɔ no kae asɛm no. Na berɛ a ɔno…
Wɔfrɛɛ me pueeɛ. Me yere, ma-se-baa ɛna me, yɛpue firii ha.
Ɔwaree abaayewa bi a na ɔyɛ nuabaa, me gyedi, ma George
Cupp, na ɔyɛ kuro no sodifoɔ, anaasɛ ɔtemmuafoɔ wɔ ha. Ne…
Na ɔno yɛ na-kon-ta. Wɔde no baa soro ha sɛ ɔmɛwu. Dɔkota
no a ɔwɔ Milltown no, dɔkota no a ɔwɔ New Albany no, ɔhunu
ne yadeɛ no sɛ kokoram a ɛwɔ berɛboɔ mu. Enti mekɔ hunuu
Owurayere Hall. Na wanya gyɔndes, na ne ho nyinaa ayɛ sɛ
akokɔsradeɛ. Na me kaa sɛ, “Ɛyɛ, me susu sɛ ɔrebɛwu.” Na me
kaa sɛ…
110 Ɔkaa sɛ, “Onuabarima Bill, ɛkwan bi wɔ hɔ a wanya…Wo
bɛtumi ate afiri Nyankopɔn hɔ?”

Me kaa sɛ, “Me—me nnim, Onuabaa Hall. Mɛtumi abɔ
mpaeɛ.”
111 Me bɔɔ mpaeɛ. Na mesane kɔɔ fie, na Awurade anka hwee
ankyerɛɛ me. Afei mesane kɔɔ hɔ, da a ɛdi hɔ no, na me bɔɔ
mpaeɛ bio.

Na ɔkaa sɛ, “Wo nim dɔkota papa bi anaa?”
112 Me kaa sɛ, “Ɛyɛ, yɛn abusua dɔkota yɛ Dɔkota. Sam Adair,
wɔ Jeffersonville ha. Ɔyɛ—ɔyɛ—ɔyɛ…Nepapa na ɔyɛ yɛn abusua
dɔkota. Abranteɛ Sam ne me ayɛ adamfoɔ paa berɛ biara, na—na
yɛkɔɔ sukuu bɛyɛ berɛ korɔ no ara mu, wɔtetee yɛn boom. Berɛ
biara yɛkɔ ne nkyɛn sɛ biribi nkɔ yie a.”

Ɔkaa sɛ, “Mentumi nhunu sɛ ɔbɛba abɛhwɛ Bill Hall?”
ne kunu.

Me kaa sɛ, “Mɛbisa no.”
113 Ɛyɛ, Sam kakyerɛɛ me sɛ, ɔkaa sɛ, “Billy, sɛ dɔkota no kaa sɛ
wanya kokoram a,” ɔkaa sɛ, “adeɛ baako pɛ na ɛwɔ hɔ, a mɛyɛ,
mede no bɛma obi a n’ani ate kyɛne me, bɛma ɔnimdefoɔ. Na
yɛbɛtwa x-rays; na yɛmfa no nhyɛ ɔhaw biara ase.”
114 Yɛsoma kɔɔNewAlbany na yɛkɔgyee x-ray no firii dɔkota no
hɔ. Yɛfaa no kɔɔ Louisville na wɔhwehwɛɛ ne mu, yɛfaa no wɔ
ambulanse mu, na wɔde no sane baae.
115 Ɛyɛ, sɛ ɛteɛ no, ɔrenka nkyerɛ Owurayere Hall deɛ na ne
haw teɛ, enti ɔfrɛɛ me. Ɔkaa sɛ, “Ɔrebɛwu,” ɔkaa sɛ, “w’adamfo
ɔsɛnkani no.” Ɔkaa sɛ, “Nimdefoɔ no a ɔwɔ Louisville no frɛɛ me
seesei ara, na ɔkaa sɛ, ‘Nhwehwɛmu no a adɔkotafoɔ no maaeɛ
wɔ—wɔ…Milltown no; ɛna dɔkota no a, ɔwɔ New Albany no; na
ɔmaa nhwehwɛmu a ɛyɛ papa.’” Na ɔkaa sɛ, “Ɛyɛ kokoram a ɛwɔ
berɛboɔ mu, na ɛkɔ n’anim. Na, Billy, yɛrentumi ntwa onipa no

berɛboɔ ntwene, na ɔntena ase.” Ɔkaa sɛ, “Ɔrebɛwu. Na sɛ ɔyɛ
ɔsɛnkani a, ɛsɛ sɛ ɔyɛ krado.”
116 Me kaa sɛ, “Ɛnyɛ ɛno ne asɛmmisa no. Nanso ɔnnii bɛyɛ
mfirinhyia aduonnum-nnum, enti ɔdaso ara wɔ nkwa tenten wɔ
ne mu, sɛ ɔbɛka asɛm no.” Na me kaa sɛ, “Ɛyɛ, sɛ ɔrebɛwu a, ɛno
wie biribiara afei. Meda w’ase, Dɔkota Sam.”
117 Na me kɔɔ hɔ na me frɛɛ Owurayere Hall pueeɛ, na meka
kyerɛɛ no. Me kaa sɛ, “Owurayere. Hall, Sam kaa sɛ nhwehwɛmu
a ɛfiri Louisville no ne New Albany ɛna Milltown no yɛ adekorɔ.
Ɔbarima no rewu. Onuabarima Hall rebɛwu. Na wanya kokoram
wɔ ne berɛboɔ mu, na ɛkɔ n’anim.”
118 Na enti ɔfirii aseɛ sui. Me danee me ho, ne no bɔɔ mpaeɛ. Na
ɔnnim deɛ ɔnyɛ ne ho, saa berɛ no, kɔsi sɛ na ɔnnim sɛ me wɔ
dan no mu.
119 Enti, me sane baa m’akyi. Na nnipa pii baa efie, wɔ saa nna
no mu. Na obiara nni adwuma no mu. Na wɔmfaa pii nsɛee no,
na nnipa no firi baabiara na wɔreba.
120 Na mepɛ sɛ me home kakra. Enti me wuraa mu kodɛɛ,
me sɔree ntɛm pa ara, bɛyɛ nnɔn mmienu-ne fa, anaasɛ nnɔn
mmiɛnsa. Onuabarima Wood na ɔnkɔɔ kwan no so. Na me hwɛɛ
kwan no so, na obiara nni hɔ, obiara nni hɔ, enti mefaa me
kyɛ dada no ɛna me kɔɔ ahomegye dan no mu, ɛna me faa me
.22 tuo. Na merepue na makɔ mpuro ahayɔ, kɔsi sɛ ɛbɛbɔ bɛyɛ
nnɔn nnwɔtwe, na afei me twere dua bi baabi na me nna kakra.
Worentumi nya no fie baabiara.
121 Mefaame kyɛ ɛname firii aseɛ faa dan nomu.Na aprɛ bi sɛne
fasuo no ho. Na ɛyɛ ɔno—ɔno aprɛ a asɛe koraa. Na nsonsono-
adidi mu, na ayɛ denden, na biribi tetare ho nyinaa. Name susuu
sɛ, “Deɛn naMeda de ɛno sɛnee fasuo no ho regyeɛ?”
122 Na me hyɛɛ no nso, bio, na ɛnni fasuo no ho. Na ɛsensɛn
mframa mu. Me yii me kyɛ dada no, ɛna mede tuo no tweree
ntweaso baabi, na mebuu nkotodwe. Me kaa sɛ, “Awurade, ɛdeɛn
na Wo bɛma W’akoa ahu?”
123 Ɔfoforɔ baa fam, ɔfoforɔ nso baae, kɔsii sɛ ɛbɛyɛ aprɛ nnan
anaasɛ nnum (Me werɛ afiri seesei sɛdeɛ na ɛteɛ) na ɛbɛsɛnee hɔ.
Afei aprɛ kɛseɛ, fɛɛfɛ bi, nsensaneɛwɔmu; kɛseɛ paa, aprɛ a ɛwɔ-
ahoɔden, baa fam na ɛbɛsii saa aprɛ foforɔ no a atwin-ntwam no
ananmu. Na Ɔkaa sɛ, “Sɔre. Gyina wo nan so.” Ɔkaa sɛ, “Kɔ, ka
kyerɛ Bill Hall, sɛ ɔrennwu. Ɔrebɛtena ase.”
124 Oh, me tuu mmirika ntɛmso sɛdeɛ mɛtumi, na me kaa
sɛ, “Owurayere. Hall, manya SƐDEƐ AWURADE SEƐ NIE.
Ɔrebɛtena ase.” Na ɔtee me nka. Na ɔrebɔ mmɔden sɛ ɔbɛsu, na
ɔrentumi nkasa bio.
125 Mesane baae na mefrɛɛ Sam. Na mekaa sɛ, “Sam, yɛn—yɛn
nuabarima no bɛtena ase.”

Ɔkaa sɛ, “Ɛbɛyɛ dɛn na ɔbɛtumi atena ase saa?”

126 Mekaa sɛ, “Ɛno nyɛ me dea sɛ mɛsusu ho. Onyankopɔn na
ɔkaa saa. Ɛno wie no koraa.”
127 Ɔte ase ɛnnɛ. Ɛno bɛyɛ mfirinhyia du a abɛsene korɔ no. Ɔwɔ
ahoɔden ne apɔmuden.Ne yere awu firi saa berɛ no.Waware bio.
128 Ɛbɛyɛ dɛn na ɛbɛto GeorgeWright nso, ɛne dodoɔ a yɛbɛtumi
aka, a yɛbɛtumi abobɔ wɔn din? Ɛdeɛn ne no? Ɛyɛ sɛ wo regyina
ahohora no mu. Wɔsere na wɔdi agorɔ.
129 Mekae sɛ berɛ a ansana ’37 nsuyire no bɛba no. Me ne Falls
City Transfer Adwumakuo no gyinaa hɔ, na mereka akyerɛ wɔn
fa ho, na nsuo bɛyɛ anammɔn aduasa-mmienu bɛwɔ hɔ, me gyedi
sɛ na ɛyɛ saa, wɔ Spring Street. Wɔseree me. Wɔkaa sɛ, “Billy
Hiani. Me susu sɛ ɔno…Saa abɔfra no!” Na me yɛ abarimaa.
Ɔkaa sɛ, “Billy yɛ abɔfra papa. Ɛyɛ aniwu sɛ ne nyinaa atu afra.”
Na me nntu mfraae. Na mabɔ asu wɔ mu, na mentu mfraae. Na
me “wɔmu.” Na ɛyɛɛ saa kwan no ara so.
130 Berɛ a na merekasa no, me hunuu Onuabaa Hattie Wright,
me gyedi sɛ, ɔte akyire hɔ. Ɔkae saa asɛm no fa Bill Hall ho.
Dodoɔ. Dodoɔ sɛn na wɔwɔ ha, anɔpa yi, a mokae asɛm no? Oh,
me! Nokorɛ. Momu bebree na mowɔ hɔ.
131 Afei, yɛyɛ mmɔbɔ ma wɔn, obiara a ɔbɔ mmɔden sɛ ɔbɛsɔ
Asɛm no mu no na ɔyɛ wɔn mmɔbɔ, wɔ fɛdifoɔ nna yi mu. Nanso,
monkae, ɛsɛ sɛ ahohora no ba. Ɛyɛ saa kwan no ara so berɛ biara.
Na wɔsusuu sɛ, sɛdeɛ wɔyɛɛ saa berɛ no, sɛ Onyankopɔn, akyire
yi a abɔdeɛ mu nyansapɛ akyerɛ biribiara mu no, Onyankopɔn
nka biribiara a ɛtia abɔdeɛmu nyansapɛ. Ɛyɛ, ɛno ne deɛ ɛma
No yɛ Onyankopɔn. Sɛ anka Ɔyɛɛ no sɛdeɛ abɔdeɛ mu nyansapɛ
teɛ a, ɛnneɛ na ɛrenyɛ hwee sene deɛ nnipa bɛtumi ayɛ. Nanso,
Ɔno ne Onyankopɔn. Ɔno ne—Ɔno ne abɔdeɛ mu nyansapɛ Bɔfoɔ.
Ɔbɛtumi ayɛ deɛ Ɔpɛ.
132 Wɔsusuu sɛ, “Ohiani akɔkora Noa, ɛyɛ, mongyae akɔkora no.
Anigyeɛ a yɛrenya no saa nna yi mu no ɔnya bi, enti mongyae no.”
Ɛyɛ adekorɔ no ara seesei.
133 Nanso, afei, mepɛ sɛ me ka biribi foforɔ wɔ ha. Afei, yɛhwɛ
akyire na y’ani gye ne gyidie ho. Nanso ɛyɛ me nwanwa, sɛ
yɛtenaa ase saa da no mu a, anka yɛbɛgyina sɛdeɛ Noa gyinaaɛ
no anaa? Yɛbɛtumi na yanya ɔpɛ de agyinaNokorɛ no ahohora no
mu anaa? Berɛ a, na mpempem no nyinaamu no a na wɔwɔwiase
saa berɛ no,Noa nko ara ne n’abusua nawɔgyinamaa saaNokorɛ
no. Mo dwenee ho? Saa ɔbarima no ɛne ne mma mmiɛnsa no, ɛne
ne-nsenom-mmabaawa, ne yere, wɔn nko ara na wɔgyina maa
saa Nokorɛ no. Nanso na wɔwɔ SƐDEƐ AWURADE SEƐ NIE.
Yɛhwɛ yɛn akyi na y’ani gye ne ho. Yɛbɛtumi adwene ho bio?

Ɛsɛ sɛme yɛ no ntɛm esiane saammɔfra yinomakyɛdeɛ no.
134 Abraham, asɛm korɔ no ara Abraham kyerɛ sɛ “pii agya,”
mɛyɛ no “amanaman agya.”

135 Afei, Abraham tee Nyankopɔn Asɛm. Abraham na ɔyɛ
odiyifoɔ, na ɔtee Nyankopɔn Asɛm no. Na yɛn ani gye Abraham
ho sɛ ɔsɔɔ Onyankopɔn Asɛm mu; sɛnea ɔtee ne ho firii
n’abusuafoɔ no ho; sɛnea na ɛyɛ den ma Abraham. Ɛhɔ na
wɔtetee no. Ɔfirii Babel, na—na ɔbaa Shinar asase so na ɔno—
ɔno—ɔno Kaldea, wɔ Ur koro no mu, baabi a n’ayɔnkofoɔ nyinaa,
ne nkurɔfoɔ, ɛne wɔn a wɔne no kɔ asɔre, ɛne biribiara. Nanso
Onyankopɔn kaa sɛ, “Twe wo ho firi wɔn ho.” Oh, me! Ade bɔne
paa a na ɛnyɛ nie, sɛ ɔregyae deɛ na ɛsom ne bo nyinaa mu,
biribiara a na ɛyɛ adekann ma no, a na ɔdɔ. Na Onyankopɔn ka
kyerɛɛ no sɛ, “Twe wo ho firi wɔn ho.”
136 Na wama no biribi sononko koraa. “Worebɛwo abɔfra wɔ wo
yere ho.” Na wadi mfie aduɔson-nnum, na ɔbaa no adi aduosia-
nnum. Na sɛdeɛ ɛyɛ wɔ mmaa mu no agyae wɔ ne mu, sɛdeɛ na
ɛteɛ wɔ mmaa mu ma wɔwo mma no, mfie pii. Na ɛha, akyire
yi a ɔne ɔbaa no tenaaeɛ berɛ a na ɔyɛ abaayewa no, esiane sɛ
na ɔyɛ ne nuabaa fa no nti, na afei ɛbɛyɛ dɛn na ɔbɛtumi awo
saa abɔfra no? Na afei wo bɛtumi adwene ho sɛ Abraham nenam
n’ayɔnkofoɔ nomu, na ɔreka sɛ, “Yɛrebɛnya abɔfra, Sara neme”?
Wo bɛtumi adwene saa ho?
137 Adɛn, nnipa no kaa sɛ, “Akɔkora mmɔborɔni no, biribi nkɔ
so yie wɔ ne mu.”
138 Ɛyɛ ahohora sɛ, nanso Abraham sɔɔ mu. Na berɛ a ɔdii
mfirinhyia ɔha no, wanhinhim wɔ Nyankopɔn bɔhyɛ ho da. Ɔkɔɔ
so ara gyinaa ahohora nomu, nokorɛ, ɔsɔɔ mu.
139 Moahyɛ no nso nsonsonoeɛ a ɛwɔmuhɔ no? Sara bɔɔmmɔden
sɛ ɔbɛma Abraham, anaasɛ ɔbɛma Onyankopɔn, mmom, mmoa
ketewa bi, ɔnam ɔno ara ne so. Ɔdwenee sɛ, monim, sɛdeɛ,
ɛnyɛ deɛ Onyankopɔn hyɛɛ ho bɔ no. “Afei, mo nim, me yɛ
ɔbaa abrewa, nanso Hagar yɛ ɔbaa hoɔfɛfoɔ. Abraham ɛrenha
no sɛ ɔbɛware ɔbaa no, nso. Enti, mo nim, ɛno—ɛno bɛboa
Onyankopɔn. Ɛno bɛboa Nyankopɔn, ɛfiri sɛ Hagar, ɛha, ebia na
wadi mfirinhyia aduonu pɛ. Ɔyɛ m’afenaa. Na monim deɛ mɛyɛ?
Mede no bɛmame kunu, sɛ ɔyere,” ɛfiri sɛ nammaa dodoɔ awareɛ
yɛ mmara. Enti ɔkaa sɛ…“Me de no bɛma no, na ɔne me kunu
ɔba, na afei mɛfa abɔfra no. Na ɔno ne ɔbaako no a, Onyankopɔn
hyɛɛ ho bɔ no.”
140 Mo ahu, berɛ biara yɛbɔ mmɔden sɛ yɛbɛyɛ biribi; yɛrentumi
ntwɛn No. Ɛsɛ sɛ yɛyɛ biribi, yɛn ara. Ɛbɛtumi ayɛ yie. Ɔbɛtumi
ayɛ fɛfɛɛfɛ. Ɛbɛtumi ayɛ papa, nanso na ɛnyɛ sɛdeɛ Asɛm no teɛ.
Onyankopɔn ka kyerɛɛAbraham sɛ abɔfra no namSara so reba.
141 Mokae deɛ Ɔkaaeɛ faa Nnwammaa nketewa no ho?
“Nsɛnkyerɛnneɛ yi bɛdi wɔn a wɔbɛgye adie akyi.” “Sɛdeɛ ɛyɛɛ
wɔ Noa nna no mu no, saa ara na ɛbɛyɛ wɔ onipa Ba no mmaeɛ
no mu, ɛno mu na kakraa bi, akra nnwɔtwe mpo, na ɔgyee wɔn
nkwa.” Saa Nsɛm no rentumi nni hwammɔ, enti momma yɛnhwɛ
yɛn ho yie na yɛne Asɛm no ntena. Ne nyinaa yɛ.Mohu?

142 Nnipa no rebɔ mmɔden sɛ berɛ biara wɔbɛyɛ biribi, de asi
Onyankopɔn a ɔbɔadeɛ no pɛ ananmu.Mo ahunu, sɛdeɛme taa ka
no, na ebia asafo no anim no, ansana, monim, worentumi mmisa
adwammaa sɛ, “Wobɛyɛ nwi bi ama me anaa?” Daabi, ɔrentumi
nyɛ saa. Afei, abirekyie rentumi nyɛ nwi, ɛfiri sɛ ne su remma
no nyɛ. Ɛmfa ho ne sɛ worebɔ mmɔden de odwan nwi bɛkyekyere
abirekyie ho, ɛrenyɛ adwuma. Abirekyie rentumi nyɛ odwan ho
nwi, ɛna odwan nyɛ nwi. Mmom ɔwɔ odwan ho nwi ɛfiri sɛ ɔyɛ
odwan. Ɛno ne deɛ ɛyɛ ɔno. Ɔnyɛ.
143 Ɛnsɛ sɛ yɛyɛ Honhom no aba. Ɛsɛ sɛ yɛso Honhom no aba no.
Aprɛ dua nyɛ aprɛ; ɛso kɛkɛ ɛfiri sɛ ɛyɛ aprɛ dua.
144 Na sɛ yɛbɔ mmɔden sɛ yɛbɛyɛ biribi a, “Mɛboa Ɛfiri sɛ.
Mɛsua adeɛ bɛyɛ mfirinhyia du wɔ asɔfoɔ nteteɛbea. Mɛsua yei,
sɛɛ, anaasɛ ɔfoforɔ no, na manya me Bachelor of Art ɛne me
Dɔkota abodin.MɛboaAwurade, nko ara.” Ɛrenyɛ adwuma.
145 Onyankopɔn, ɔnam nhunusie so, frɛ deɛ Ɔpɛ. Ɔde Ahennie
ma deɛ Ɔpɛ sɛ ɔdemaNo. YɛnamNebukadnessar so suaa saa.
146 Yɛnam—yɛnam Yeremia so suaa saa adeɛ no, berɛ a
Onyankopɔn ka kyerɛɛ no sɛ, ɔnam Awurade Asɛm so, sɛ, berɛ bi
bɛba a wɔbɛfa Israel akɔ Babilon mfirinhyia aduɔson. Odiyifoɔ
foforɔ bi baae. Na waka akyerɛɛ no dada sɛ, ɔkaa sɛ, “Afei,
mobɛnya adiyifoɔ, wɔbɛsɔre. Na mobɛnya wɔn wɔ Babilon hɔ, a
wɔbɛsɔre, ɛne adaeɛsofoɔ ne adiyifoɔ, a wɔbɛhyɛ nkɔm a ɛne Yei
bɔ abira. Nanso ka kyerɛ nnipa no sɛwɔnntie saa nkurɔfoɔ no.”
147 Na onipa bi a ne din de—de, adiyifoɔ no mu baako, Hanania.
Na berɛ a na Yeremia gyina hɔ de nkonnua bi ato ne kɔn ho
no, ɛna Hanania baaeɛ, ɔkaa sɛ, “SƐDEƐ AWURADE SEƐ NIE,
mfirinhyia mmienu mu no, Awurade nkuruwa no nyinaa…”
Afei, ahyɛaseɛ no, na asɛ ɛyɛ paa. “Onyankopɔn bɛhyira
Ne nkurɔfoɔ. Ɔde biribiara resane aba pɛpɛɛpɛ, mfirinhyia
mmienu mu.”
148 Na Twerɛ Kronkron no kaa sɛ, mpo odiyifoɔ Yeremia kaa
sɛ, “Amen. Amen. Hanania, Awurade ma wo nsɛm mmra mu.
Nanso ma yɛnsusu biribi ho, Hanania. Adiyifoɔ bi adi y’anim,
na wɔhyɛɛ nkɔm tiaa aman akɛseɛ fa ɔko ho, ɛne deɛ ɛkeka ho.
Nanso, monkae, odiyifoɔ no yɛhu no berɛ a ne nkɔmhyɛ ada adie
akyi no.” Mohunu?
149 Afei Hanania baae, bɛgyee konnua no firii Yeremia kɔn
ho, ɛwɔ asɔfoɔ no nyinaa anim ɛne asɔrefoɔ no, ebia nnipa
ɔpepem ɛne fa. Na ɔfaa saa konnua no a Onyankopɔn de
too Yeremia kɔn ho, de yɛɛ nsɛnkyerɛnneɛ no, na ɔbubuu mu
asiniasini, na ɔto twenee ne nan ase, wɔ ahokeka mu, na ɔkaa
sɛ, “SƐDEƐ AWURADE SEƐ NIE, wɔ mfirinhyia mmienu mu
no, wɔbɛsane aba.”
150 Yeremia hwɛɛ no. Na ɛne Asɛm no bɔ abira, enti ɔfirii hɔ
kɔɔeɛ. Na Onyankopɔn kaa sɛ, “Sane w’akyi na kɔka kyerɛ no
sɛ,” ɔkaa sɛ, “Menkasa nkyerɛɛ no da.”

151 Na ɔwɔ ahokeka kɛkɛ. Ɔde ɔno ara n’adwene. Mohu?
Wantwɛn ankɔsi sɛ ɔhunuuɛ ankasa na ɔnim sɛ ɛnyɛ ɔno a, na ɛyɛ
Onyankopɔn na ɔrekasa. Ɔsane kɔɔ nakyi, na n’ani agye. Sɛ…
152 Yɛhunu, wɔ ɔman no mu, ɛnnɛ. Na wɔrebɔ yɛn tape no mu
baako a ɛnkyɛreɛ wɔ efie bi mu, baabi a na asɔfoɔ bi agye adie
wɔ hɔ ara, na wɔrebɛbɔ asu akɔ Yesu Kristo Din mu. Na onipa
bi sɔree wɔ dan no mu, a ɔkaa kasa foforɔ na ɔkaa sɛ, “SƐDEƐ
AWURADE SEƐ NIE. Monsɔ deɛ moanya no mu. Monkɔ so ara,
monkɔ so, na mɛhyira mo.”
153 Wɔkaa sɛ, “Ɛyɛ, sɛ Awurade kaa saa a, me susu sɛ ɛne no.”
Mo hunu, wamfa Asɛm no anhwehwɛ mu. Ɛsɛ sɛ ɛfa Asɛm no so,
kane.Wo nawowɔ hɔ no. Na ɛne Asɛm no bɔ abira.
154 Ɛha na Yeremia sane baaeɛ, saa odiyifoɔ a wɔasra no ngo
no. Onyankopɔn ka kyerɛɛ no sɛ, ɔkaa sɛ, “Me nim sɛ Hanania
bubuu saa dua nkonnua no wɔ wo kɔn ho, a mede too ho no,
nanso merebɛyɛ baako afiri dadeɛ mu.” Ɔkaa sɛ, “Na saa aman
yi nyinaa a wɔkɔ somm Nebukadnessar, M’akoa no,” na ɔyɛ
ɔbosonsomni. Mohu? Na Israel, wɔbɔ wɔn afɔreɛ nyinaa, nanso
na wɔnnyɛ…Mohu?
155 Onyankopɔn hyɛɛ bɔ, sɛ Ɔbɛhyira, nanso saa nhyira no wɔ
tebea bi ase. Na ɛsɛ sɛ wohyia saa tebea no, na ama saa ayɛ
adwuma.
156 Na mete hɔ, berɛ kakra a abɛsene korɔ, me ne abaayewa
kumaa, fɛɛfɛ bi wɔ ha. Ɛdikan, mehwɛɛ saa abusua no mu siiɛ,
sɛ mehunu sɛ biribi nkɔ so yie a. Onyankopɔn bɛsa yadeɛ, nanso
ɛhyɛ tebea bi ase. Mohu? Adeɛ baako a me hunuuɛ, na ɛyɛ sɛ,
maame no suro sɛ ɛnyɛ sɛ wobɛnom aduro. Me kaa sɛ, “Nnwene
saa, onuabaa. Yi saa adeɛ no firi w’adwene mu. Ɛne abɔfra no
nkɔ. Fa aduro nomano. Onyankopɔn bɛma ɛno ada adi.”Mohu?
157 Afei, nanso, adeɛ no ne sɛ, hwehwɛ, hunu. Na afei, sɛ ɛyɛ
SƐDEƐ AWURADE SEƐ NIE a, ɛyɛ.
158 Afei yɛhunu wɔ ha sɛ, saa nnipa yi, na wɔrebɔ mmɔden
sɛ wɔbɛyɛ biribi; Hagar ɛne—ɛne Sara, sɛ wɔreboa Abraham,
wɔreboa Nyankopɔn ama Ne bɔhyɛ aba mu. Worentumi nyɛ
saa. Kwan biara nni hɔ, koraa, sɛ woreyɛ. Ɛyɛ—ɛtia biribiara.
Onyankopɔn Asɛm bɛba mu, sɛ ɛteɛ biara. Ɛsɛ sɛ wo gyina Asɛm
no so pɛɛ, na woka sɛ, “Ɛyɛ kwan sei so,” na fa Asɛm no so. Afei,
monhwɛ, sɛ woreyɛ biribi asi N’Asɛm ananmu!
159 Ebia Abraham nnamfonom, nso, sɛ yɛhyɛɛ no nso a, ebia
Abraham nnamfonom no baae na wɔkaa sɛ, “Ɛyɛ, amanaman
agya, mmɔfra dodoɔ sɛn na mo wɔ seesei?” Berɛ a na wadi
mfirinhyia ɔha no. “Te sɛ, amanaman agya, dodoɔ agya, mmɔfra
sɛn na mo wɔ seesei?” Fɛdifoɔ!
160 Afei, mo nhunuu berɛ no anaa? Yɛnhunuɛ anaa, sɛ ɛtɔdabi a
yɛbɔ mpaeɛ gye biribi, na ɛnyɛ hɔ anaa?

161 “Akɔkora bi na ɔte ha yi,” wɔka sɛ. “Ɔyɛ onifirani. Ɔyɛ
sotifoɔ. Ɔyɛ mum. Ɔyare. Wayɛ sei. Kɔ hɔ na kɔsa no yadeɛ, wo
Nyankoma yaresafoɔ. Yɛbɛgye adi.”
162 Mohunu sɛ ɛyɛ saa bonsam korɔ no ara na ɔkaa sɛ, “Firi
asennua no so, na mɛgye Wo adi. Dane saa aboɔ yi paanoo,
na mɛgye adi”? Mohu? Saa bonsam korɔ no ara a ɔde ntomago
kyekyeree yɛn Awurade ani no, na ɔde abaa bɔɔ Ne tiri ho no, na
ɔkaa sɛ, “Afei, sɛ Woyɛ odiyifoɔ a, ka kyerɛ yɛn deɛ ɔbɔɔ Woɔ, na
yɛbɛgye Wo adi.”
163 Ɛyɛ, monim sɛ na Ɔnim deɛ ɔbɔɔ No. Na anka ɔbɛtumi adane
saa aboɔ no paanoo. Anaasɛ, anka Ɔbɛtumi afiri asennua no so.
Nanso ɛdeɛn na anka yɛbɛyɛ ɛnnɛ sɛ Ɔyɛɛe a? Mohu? Wɔnnim
Onyankopɔn nhyehyɛeɛ no. Ɛsɛ sɛ wo hwehwɛ deɛ Onyankopɔn
ahyɛ ho bɔ no.

Afei ɛsɛ sɛ meyɛ no ntɛm.
164 Afei, afei wɔbɛtumi aka sɛ, “Amanaman agya, yɛtee sɛ wo,
mfirinhyia aduonu-nnum a abɛsene korɔ no, wokaa sɛ wonam
Sara so rebɛnya ɔba, na amanaman afiri ne mu aba. Mmɔfra
dodoɔ sɛn na mowɔ wɔ saa berɛ yi mu, amanaman agya?” Huh!
Mohu? Ɛno ne saa kasatia honhomkorɔ no ara a ɛkasatia no.
165 Abraham yɛɛ deɛn? Ɔkaaa sɛ, “Wanhinhim wɔ bɔhyɛ no ho,
wɔ annyeanie mu.”

“Adɛn, ɛha na wabɔ mpaeɛ ama Sɛɛ-ɛne-sɛɛ, na wɔn ho
antɔ wɔn.”
166 Ɛno mfa ho. Sɛ mebɔ mpaeɛ ma mpem du anadwo yi a, na
mpem du wu wɔ anɔpa no a, ɔkyena anadwo mɛdaso ara asra
ayarefoɔ no ngo na mabɔ mpaeɛ ama wɔn. Onyankopɔn na ɔkaa
saa. Ɛrensi kwan, ketekete koraa. Onyankopɔn hyɛɛ bɔ. Megye
di. Nokorɛ ni. Nsonsoneɛ biara nni deɛ wɔka no mu, ɔdaso ara.
Nanso, wɔbɛdi fɛw. Ɛno ne Asɛm no ho ahohora.
167 Abraham, ɔgyinaa Nyankopɔn Asɛm so, awieɛ no Ɛbaa mu.
Oh, me!
168 Monhwɛ boniniyɛ ho-fɛwdie. Wɔredi wo ho fɛw, ɛna ahohora
a ɛwɔ boniniyɛ ho, ɛdikan. Ɛsɛ sɛ wɔyɛ…Na ɛsɛ sɛ ɔgyina
boniniyɛ ahohora no mu saa mfirinhyia no nyinaa. Na wadi
bɛyɛ mfirinhyia ɔha. Na wadi mfie aduɔkron, ɔde Nyankopɔn
Asɛm a ɛkaa sɛ ɔbɛyɛ ɔhene babaa, abɔfra yi maame. Na ɔbaa
no ne Abraham, wɔyɛ bonini, wɔn baanu—wɔn nipadua awu,
nanso wɔangye akyinyeɛ da wɔ saa Asɛm no ho, ketekete baako
sei. Nanso na ɛsɛ sɛ wɔgyina ɛno mu, kane. Na afei, halleluya,
Onyankopɔn dii N’Asɛm so, wɔ saa dɔn tumm no mu: Wɔwoo
Isak. “Na n’asefoɔ te sɛ mpoano anwea anaasɛ Ɔsoro nsoromma.”
Wohu? Berɛ biara Onyankopɔn ma N’Asɛm ho mmuaeɛ. Aane.
Boniniyɛ ɛdikan, afei Isak.
169 Sakaria ɛna Elisabet, saa ara, saa akɔkora ne abrewa no,
daso ara kura mu. Na berɛ a Sakaria baa hɔ, na ɔtumi twerɛ

ne pono so, ɛna ɔkaa sɛ, “Ɔbɔfoɔ No hyiaa me, ɔka kyerɛɛ me
sɛ ɛnam Elisabet so wɛwo ɔba, me yere abrewa a ɔwɔ ha yi.
Mentumi nkasa bio. Mayɛ mum. Mɛyɛ mum kɔsi da a wɔbɛwo
abɔfra no. Nanso abɔfra bi reba, na ɔbɛyɛ Ɔsorosoroni no diyifoɔ.
Ɔbɛyi Adekyeɛ Nsoromma no akyerɛ. Ɔno na ɔbɛdi Mesaia no
anim.” Ɛbɛyɛ dɛn na ɛbɛtumi ayɛ hɔ?
170 Ɛbinom kaa sɛ, “Ɔpanin hiani bi. Oh, me—me susu sɛ
ne tiri reyɛ asɛe, mo nim. Biribi ketewa bi wɔ hɔ. Mmom
monhwɛ abrewa Elisabet a ɔwɔ hɔ no, wadi bɛyɛ aduɔwɔtwe.
Na monhwɛ—monhwɛ—monhwɛ Sakaria, wanyini paa ɛna
ɔrewosoɔ, ɛna afei ɔreka biribi te saa. Ɛyɛ, ɔpanin hiani yi.”
171 Nanso na ɔwɔ Awurade Asɛm no. Ahohora a ɛte sei, kɔsi sɛ
ɔde ne ho siee nna pii. Nanso ɔneAsɛmno na ɛtenaeɛ. Oh,me!
172 Wɔrepo deɛ agye din a nkurɔfoɔ ani gye ho, wɔrepo dodoɔ
adwene, wɔpoo deɛ ɛyɛ hyɛmhyɛm ɛda no mu, ɛna yɔbea ne
nnoɔma a ɛwɔ wɔn da no mu. Wɔpooe. Wɔpooe sɛ wɔne dɔm a
wɔnyennie no bɛnanteɛ.Wɔpoowiase nnoɔma no.Na ɛsɛ sɛwɔyɛ,
na wɔne Nyankopɔn Asɛm atena. Na ɛsɛ sɛ wɔyɛ.
173 Saa ara na ɛteɛ ɛnnɛ. Woyi wo ho firi biribiara mu na ɛka wo
neOnyankopɔn. Ɛnyɛ deɛ asafo no yɛ. Ɛyɛ deɛwo deOnyankopɔn
yɛ. Mohu? Ɛyɛ wo, sɛ ɔbaakofoɔ. Aane.
174 Nanso monhwɛ deɛ Onyankopɔn de maa no. Berɛ a Yesu No
ara baaeɛ no, na Sakaria afiri hɔ, Elisabet, nso saa. Nanso berɛ
a wɔn ba no baa serɛ no so no, ɔde SƐDEƐ AWURADE SEƐ NIE
no, Yesu kaa sɛ, “Onipa biara mpo nni hɔ a ɔbaa awo no a ɔyɛ
kɛseɛ te sɛ deɛ ɔteɛ.” Amen. Ɛdeɛn? Ɔbaa no hunuu ahohora wɔ
boninyɛmu. Ɔtenaa Asɛm nomu, ɛna ɔwoo saa ɔba no.
175 Te sɛ tete Sara no, te sɛ tete Abraham, tete awarefoɔ no kuraa
Mu. Monhwɛ, dodoɔ a wɔwoo wɔn no, “te sɛ ɛpo no mu anwea,”
nnipamu abusua biara nniwiase awɔdɔɔ so sɛ Yudafoɔ no. “Te sɛ
ɛpo no mu anwea anaasɛ wiem nsoromma.” Ɛdeɛn na ɛsiiɛ? Ɛsiiɛ
wɔ wɔn a wɔsua mu, abɔfra baako.
176 Afei mo ahunu baabi a merekɔ. Abɔfra baako, deɛ na ɛhia
nyinaa ne no. Ɔfaa abɔfra baako so wosoo amanaman no ɛna
ɔtenee ne nsa kyerɛɛ Mesaia no so. Ɔfaa baako, setie. Ɛyɛ nokorɛ.
Onyankopɔn hia onipa baako kɛkɛ. Deɛ Ɔhia nyinaa ne no, baabi
a Ɔbɛtumi anya nne. Deɛ Ɔpɛ nyinaa ne no, sɛ ɔbɛnya onipa
baakowɔN’ase. Oh, sɛnea Ɔdɔ sɛ ɔnya onipa baako!
177 Ɔnyaa Noa, berɛ baako bi. Ɔnyaa a—Ɔnyaa Mose, berɛ baako
bi. Ɔnyaa a—a Yeremia. Ɔnyaa a—a Elia. Ɔnyaa Elisa. Ɔnyaa
Yohane. Ɔno—Ɔnya…Ɔnyaa Samson. Mmerɛ tenten a Ɔbɛtumi
anya onipa baakowɔN’ase no, ɔno yɛNeNne. Ɔbɛtumi akasa afa
mu. Ɔbɛtumi abu wiase fɔ. Oh, me!
178 Sɛnea ɛkɔm de No na ɔforo, sɛ ɔbɛnya onipa ahyɛ N’ase, “Sɛ
mɛtumi akasa afa ne mu. Mɛtumi ama wɔate Me Nne. Ɛwom sɛ

ɔbɛgyina ahohora mu, mmom Mɛma wɔate Me Nne.” Mohunu?
Oh, aane.
179 Boninyɛ, ɛdikan. Ɛsɛ sɛ ɛyɛ kwatee, ɛsɛ sɛ wo gyina boninyɛ
ahohora mu. Sara na ɛsɛ sɛ ɔgyina mu. Saa ara na Sakaria ne
Elisabet na ɛsɛ sɛ wɔgyina mu.
180 Hwɛ, ɛnnɛ. Afei mereka biribi. Monhwɛ ɔbaa dwamamfoɔ no
mma no ɛnnɛ. Wafa amanaman no ahyɛ asɔrefekuo amanyɔsɛm
nhyɛsoɔ ase, ɔbaa dwamamfoɔ no ne ne mmammaa. Monhwɛ
awoɔ ntoatoasoɔ asɔrefekuo wasɔreɛ, na sɛnea ateneneefoɔ no
sua.Monnhamo ho.MoneAsɛm no ntena. Ne nyinaa yɛ.
181 Wɔbɛdi mo ho fɛw, afrɛ mo kronkron-amuniamuni.
Wɔbɛtumi afrɛ mo nyinaa, din bɔne biara. Nanso, mo ntena
hɔ pɛɛ, Ɛyɛ Asɛm no, Asɛm no ahohora no, adekorɔ a wɔbɛka
afa mo ho no.
182 Abranteɛ bi, ebia ɔbɛwɔ ha anɔpa yi. Ɔyɛ m’adamfo; Jim
Poole, abranteɛ Jim, ne—ne nkurɔfoɔ. Wɔbisaa no da bi. Ɛyɛ,
wɔbɔɔ no asu wɔ ha. Obi ka kyerɛɛ no sɛ, ɔkaa sɛ, “Sɛ worekɔbɔ
asu wɔ asafo bi mu a, adɛn nti na woannya asafo kɛseɛ, biribi?”
Mohu? Nanso ɔhunuuHann no. Ɛno ne no. Mohunu?
183 “Wɔn a wɔnyɛ ateneneefoɔ no mma dɔɔso sene ateneneefoɔ
no.” Aane. Ne nyinaa yɛ. Ateneneefoɔ no, sɛnea wɔsua fa!
Monhwɛ sɛdeɛ na wɔyɛ nsa mma wɔ Noa da no mu. Mohu?
Monhwɛ deɛ na wɔteɛ wɔ Sodom nna no mu. Mo ahu? Sɛnea
ateneneefoɔ no sua!
184 Mmɔfra dodoɔ sɛn na ɔbaa dwamamfoɔ no wɔ! Ɔde mma ba
wɔ kwan dada no so, nanso wɔn nyinaa yɛ mpena mma. Ɔbaa
dwamamfoɔ nowo ɔbaa dwamamfoɔ. Ɔkramanwo ɔkraman.
185 Na Kristo no wo deɛ wɔasra no ngo. Twerɛsɛm No wo
teneneeni, enti ɛsɛ sɛ yɛnya adwene sɛ yɛsua. Adomadeɛ bɛn nie!
186 Monhwɛ Efeso asafo kɛseɛ no, na dummienu pɛ na ɛwɔ mu.
Aane.Monhwɛ ekuo a yɛwɔ no ɛnnɛ, wɔn nkyɛn. Aane.

Na akra nnwɔtwe pɛ na ɛwɔNoa nna nomu.
187 Na Lot nna no mu nnum pɛ na na wɔwɔ hɔ, daabi, nnan; Lot
ne ne yere, nemmammaammienu. Na ɔbaa no danee ɔboɔ fadum
akyire yi a ɔpueeɛ no, berɛ a ɔhwɛɛ n’akyi. Nokorɛni, mmiɛnsa
na wɔpuee saa da no.
188 Na Yesu kaa sɛ, “Sɛdeɛ na ɛteɛ wɔ saa nna no mu no.” Ɛyɛ
nhyɛ ma yɛn sɛ yɛhwɛ na yɛyɛ ahwɛyie. Sɛnea ateneneefoɔ no
sua! Nanso, sɛdeɛ ɛteɛ no, ɛsɛ sɛ fɛdifoɔ no ma ahohora. Ɔno
bonin-…Gyina boninyɛ ahohora nomu, ɛdikan.Me!
189 Ɛsɛ sɛ meyɛ no ntɛm. Me…Menyɛ…Mepɛ sɛ menya saa
mmɔfra yinom. Montwɛnme kakra. Mohu?
190 Nnipa te sɛ deɛ ɔteɛ daa. Afei mereka biribi bio. Na mepɛ
sɛ mo…Na me nnim sɛ ebia a wɔakyere agu ahoma so, anaasɛ
ɛnyɛ saa. Nanso sɛ wɔakyere agu ahoma so a, mepɛ sɛ mo tie me,

mo a moretie no ahoma soɔ no. Mommma no mpa mo ho, mmom
monsua. Seesei onipa te sɛ deɛ ɔteɛ berɛ biara. Ɔreyi Nyankopɔn
ayɛ ama deɛ W’ayɛ; ɔrehwɛ kwan so deɛ Ɔbɛyɛ; na ɔbu n’ani gu
deɛWayɛ seesei so na ɔreyɛ so. Ɔyi Nyankopɔn ayɛma deɛW’ayɛ;
ɔhwɛ kwan so deɛ Ɔbɛyɛ; nanso ɔbu n’ani gu deɛNyankopɔn reyɛ
so, na ɛhɔ na ademu no pa ne ho. Mewɔ anidasoɔ sɛ wɔanya. Mo
ahu? Wɔrebu wɔn ani gu deɛ Ɔreyɛ so! Ɔnim deɛ Wayɛ; na ɔnim
bɔhyɛ a Ɔbɛyɛ; nanso ɔnhunu deɛ Ɔreyɛ.
191 Oh, mo Pɛntɛkostefoɔ, sɛ monnyɛ nhwɛsoɔ wɔ ɛno ho a!
Morehwɛ kwan sɛ biribi bɛsi: sɛdeɛ berɛ biara, asi wɔ mo
ase pɛɛ, na mo nnim. “Mprɛ ahe na anka Ɔbɛboaboa mo ano,
sɛdeɛ akokɔbaatan boaboa ne mma ano ne ntaban ase, nanso
moampɛ.”Mo dweneemo atetesɛm nemo asɔrefekuo ho dodoodo
ɛsene deɛmoyɛ fa N’Asɛm ɛneNeHonhom ho. Aane.
192 Ahohora bɛn nie de ma Maria! (Berɛ a yɛrewie yi.) Ahohora
bɛn nie de ma Maria ne Yosef, de ma N’Asɛm! Ɛyɛ Bronya berɛ
mu. Na merehyehyɛ sɛ mɛyɛ no kakraa bi, nanso mo bɛte pii
afa ho wɔ kasafidie so ɛne ahwɛfoɔ no ntam, ɛne deɛ ɛkeka ho.
Ahohora bɛn nie de ma Maria ne Yosef, sɛ wɔsɔɔ Nyankopɔn
bɔhyɛ Asɛm no mu! Monkae, afei. Ɛna fɛwdie no, ɛma wɔma wɔn
ani akyi so, berɛ a wɔhu Maria ketewa sɛ ɔrekɔ, wɔhu Yosef.
“Woreware tuutuuni anaa.” Wohu? Na monkae, onuabarima,
awaresɛeɛ na ɛyɛ owuo wɔ saa nna no mu. “Afei, wo deɛ twe no
firi kum no mu. Ɔnam wo so bɛyɛ maame.” Na, mmom, monkae,
berɛ nyinaa no, na Nyankopɔn ne wɔn reyɛ biribi, na ɛyɛɛ sɛdeɛ
Asɛm no teɛ. Na wɔnnim. Mohu?
193 “Ɔbaabunu bɛnyinsɛn abɔfra.” Yosef na ɔnim saa. Maria
na ɔnim saa, ɛfiri sɛ, wɔtwerɛɛ Asɛm no akyire yi no, Ɔbɔfoɔ
bi bɛkasa kyerɛɛ wɔn, ɔredi adanseɛ, anaasɛ ɔreda Asɛm korɔ
no ara a wɔatwerɛ no adie, sɛ ɛbɛyɛ hɔ. Monnso daeɛ seesei.
Monwene ho. Honhom Kronkron no baa asase so; wankasa
ankyerɛ asɔrefoɔ no nyinaa. Ɔkasa kyerɛɛ wɔn.
194 Yosef hwɛɛe. Na ansana Ɔbɔfoɔ no bɛsraa no no, ɔkaa sɛ,
“Ɛyɛ, afei, medɔ no. Nanso, me yɛ ɔbarima teneneeni. Merentumi
nware ɔbaa te saa.”
195 Na Awurade Bɔfoɔ yii ne ho adi kyerɛɛ no, wɔ daeɛso mu, na
ɔkaa sɛ, “Yosef, wo a woyɛ Dawid ba, nsuro sɛ wobɛfa wo yere
Maria abawonkyɛn, ɛfiri sɛ deɛ ɔnyemno firi HonhomKronkron
mu.” Oh, me! Awerɛkyekyerɛ bɛn ni! Mohu?
196 Na, Maria, na ɔnam ne kwan so rekɔ abura ho. Ɔbaabunu
kumaa no, bɛyɛ mfirinhyia dunson, dunnwɔtwe, ɔreware
ɔbarima a waware pɛn na ɔwɔ mmɔfra nnan; ɔbarima a wanyini.
Na ɔyɛ…Na ɔbaa no dɔ no, na—na ɔnnim deɛ ntira. Na ɔdɔ
ɔbaa no, na na ɔnnim deɛ ntira. Na wɔn na wɔwɔ ha yi. Wɔreba,
abura no ho, abɛsa nsuo, na ɔresua adeɛ nyinaa afa nnoɔma a
ɔno—ɔredwene ho, Twerɛnsɛm no, akyinyeɛ biara nni ho, na afei

Hann bi tɔɔ ne so. Berɛ a saa Hann no tɔɔ ne so no, Ɔbɔfoɔ bi na
ɔgyina hɔ no.
197 Menhunu sɛneaMaria kumaa no nyaa atenka?Mo adwene ho
saa pɛn?Menhunu sɛ ɔsurooe sɛdeɛmeyɛɛ ɛnnora no a.
198 “Hail, Maria!”Hail kyerɛ sɛ “ma w’ani nnye.” “Fa w’adwene
si deɛ merebɛka akyerɛ woɔ no so. Nhyira ne wo wɔ mmaa
mu, ɛfiri sɛ wanya Nyankopɔn anim adom, na worebɛwo Ɔba.
Wonnim ɔbarima biara, nanso wobɛnya Ɔba. Na wo wɔfase
Elisabet, a wanyini, nso, wayinsɛn nso, na ɔrebɛwo ɔba. Na saa
nsɛnkyerɛnneɛ yinom bɛyɛ hɔ.”

Ɔkaa sɛ, “Ɛbɛyɛ dɛn na yeinom ayɛ hɔ, wonim sɛ, me nnim
ɔbarima biara?”
199 Ɔkaa sɛ, “Honhom Kronkron no bɛkata wo so. Saa Adeɛ
Kronkron no awɔbɛwo no nowɔbɛfrɛ noOnyankopɔnBa.”
200 Momma fɛdifoɔ no nka deɛ wɔpɛ. Na ɔnim. Na ɔnim sɛ ɛbɛyɛ
hɔ, ɛfiri sɛ Onyankopɔn kaa saa.
201 Afei, atenka bi a ɔbɛnya, saa da no a wɔrehyira, anaasɛ
Abɔfra no twetiatwa no reba no, berɛ a ɔnam hɔ na abɔfra kumaa
yi da ne nsa so, te sɛɛ. Na mmaa no nyinaa rekɔ wɔn akyi,
wɔn nyinaa de ntaade pa, rebɛhyira wɔn mmɔfra na watwa wɔn
twetia, na ɛreyɛ ayɛ sɛ wɔn nyinaa retwe adwammaa bi. Nanso
na ɔno kura ayankuku mmienu, ɔde rebɛhohoro ne ho fi. Abɔfra
kumaa no wakyekyere no wɔ ntomago mu, wayi afiri nkonnua a
ɛda afunumu kɔn akyi, nkonnua, deɛ wɔde akyekyere afunumu
akyi. Ɛno yɛ ntomago a ɛwɔmmoa adididakamu. Nawɔnni hwee
mmaNo. Nawɔyɛ ahiafoɔ paa. Na ɔno na ɔgyina ha yi.
202 Akyinnyeɛ biara nni ho, mmaa no nyinaa kɔɔ akyire firii
ɔbaabunu ketewa no ho. Ɔkaa sɛ, “Wahunu, wanya adwaman
ba.”Hwɛ sɛneaOnyankopɔn yɛma nnoɔma yɛ-basabasa. Oh,me!
Ɔtwee odwan ho nwi no kataa Satan ani so. “Sɛnea ɛyɛ fi! Sɛnea
ɛyɛ fi fa! Awaresɛeɛ. Deɛ ɔteɛ ne no. Ɔyɛ ɔwaresɛeni.” Ɛno amma
Maria akoma a ɛrebɔ no angyina.Wɔtweewɔn ho firii Ne ho.
203 Wɔdaso ara reyɛ adekorɔ no ara bi, wɔfrɛ No seesei,
“Amunimuni-kronkron, anaasɛ nyɛtrasoɔ,” anaasɛ biribi.

Maria na ɔnim Nea Abɔfra no yɛ ne dea. Ɔkɔɔ so ara, yɛɛ
adekorɔ no ara.
204 Nanso, oh, enti wɔn anhunu berɛ a, Simeon, ɔte dan no
mu akyire hɔ, na wahyɛ no bɔ? Ɔtwaa ho hyiaae, ɔrehyɛ
nkɔm. Ɔkaa sɛ, “Awurade No baa me nkyɛn.” Na ɔkaa sɛ,
“Merenhu owuo…” Na wadi bɛyɛ aduɔwɔtwe-biribi saa berɛ
no. “Merenhu owuo ansaanamɛhuNe nkwagyeɛ.”
205 “Oh, Simeon, woyɛ akɔkora, ɔba. Wo—wo…Akɔkora no asɛ
ne tiri, mo nim, wayɛ kakra…Monyae no. Ɔrenyɛ obiara bɔne.
Ɔrenha obiara.”



26 ASƐM A WAKA NO

206 Nanso na Simeon anya Awurade Asɛm no, ɔkaa sɛ,
“Mehunuu Onyankopɔn Honhom sɛ ɔresiane wɔ me so. Me
gyinaa hɔ na me hwɛɛ No. Ɔka kyerɛɛ me sɛ, ‘Simeon, woyɛ
onipa teneneeni. Na worenyɛ…Merebɛyɛ wo adanseɛ wɔ hɔ.’”
Uh-huh. Ne nyinaa ne no.

“Ɛdeɛn naWobɛyɛ saa ama, Awurade?”

“Ɛno yɛ M’adwuma.”
207 Me nsusuɛ ne sɛ, sɛ Ɔbɛtumi ahwie bidie no agu wɔn so, wɔ
saaDa no. “Nawowɔ adanseɛ. Adɛn nti nawo antie no?”
208 Na abrewa Ann wɔ hɔ, ɔte asɔrefie hɔ, rebɔ mpaeɛ. Awurade
No yikyerɛɛ no, “Simeon yɛ nokorɛ.” Amen. Na ɔntumi nhunu
adekyeɛ mfiri anadwo ho, nanso na ɔtumi hunu akyirikyiri sene
nnipa pii ɛnnɛ a wɔn ani yɛ papa. Ɔhunuu, wɔ Honhom nomu, sɛ
Mesaia no a ɔreba nowaba, Honhomno nenamn’akomamu.
209 Moahunu deɛ Asafo kumaa bi a ɛwɔ hɔ na ɛteɛ? Sakaria,
Elisabet, Maria, Yohane, Ann, ɛna Simeon; nsia a ɛfiri ɔpepem
no mu. Te sɛ Noa nna no mu. Wɔn mu nsia. Onyankopɔn ne
wɔn mu biara diiɛ. Na wɔn nyinaa yɛ anokorɔ. Wɔn nyinaa aka
abom. Amen.
210 Ɛha, akɔkora Simeon. Abɔfra kumaa no na Waba no. Na
ɔntee hwee mfaa ne ho da. Abɔfra no Nie. Na Simeon afei ɔte ne
danmu, ɛnaHonhomno baa ne so, ɔkaa sɛ, “Pue kɔ, Simeon.”
211 Ɔno na ɔrekɔ no, ɔrenante, a ɔnnim baabi a ɔrekɔ. Te sɛ
Abraham, na ɔrehwehwɛ biribi. Na ɔnnim baabi a ɛwɔ, nanso
ɔkɔɔ so ara kɔɔe. Ɛyɛɛ kakra no, ɔgyinaae. NaHonhomKronkron
no aka akyerɛ no sɛ, “Ɔno na Ɔwɔ hɔ no.”
212 Ɔtenee ne nsa, wɔ Maria nsa so, ɔgyee Abɔfra no too ne nsa
so. Ɔhwɛɛ soro na ɔkaa sɛ, “Awurade, ma W’akoa seesei mfiri
nkwa yi mu nkɔ wɔ asomdwoeɛ mu. M’ani rehwɛ Wo nkwagyeɛ.”
Adeɛ a na obiara regoro ne ho, deɛ na mmaa no redwane firi ho
no, Simeon kaa sɛ, “ƐyɛWo nkwagyeɛ, Awurade.”
213 Na saa berɛ no, ɔbaa abrewa nifirani bi nie, ɔnam atiefoɔ no
mu ɔrewoso, na ɔrekyinkyim na kwan. Na ɔbaa no baa Ne nkyɛn,
na ɔno nso hyɛɛ nkɔm, ɛfiri sɛ na ɔrehwehwɛ No. Ɔka kyerɛɛ
Maria sɛ, “Nkrantɛ bɛhwire w’akoma mu, nanso Ɛbɛda akoma
pii mu nsusuiɛ adi.” Mohu? Na ɛyɛ deɛn?
214 Afei, me susu sɛ, saa mmaa no mu bi kaa sɛ, “Afei monhwɛ
saa! Mo ahu deɛ ne gyinaberɛ teɛ? Wo na wowɔ hɔ no. Mohu?
Ɛne no. Hwɛ baabi a ɛwɔ? Saa akɔkora no, a ne tiri bom no.
Ɔno na ɔwɔ hɔ no, ɔgyina saa tuutuuni abaayewa no anim, ɔrebɔ
mmɔden sɛ ɔbɛka biribi te saa. Wo na wowɔ hɔ no. Saa adwaman
Ba no. Monhwɛ saa abrewa Ann no, watena ha, rekyene ne ho
kɔm akɔ owuo mu, ɛna ɔrekɔ soɔ saa ara. Ɔrennya anigyeɛ biara
te sɛ deɛ yanya yi. Nanso, wo na wowɔ hɔ no, hwɛ. Anka ɔbɛtumi
abɛka kuo ahodoɔ a ɛwɔ ɔman yi mu nyinaa ho. Ɔfiri abusua

papa bi mu, hwɛ, na anka ɔbɛtumi akɔka ho wɔ hɔ. Nanso ɔno na
ɔwɔ hɔ no.Hwɛ sɛnea saa nkurɔfoɔ no ka bom?”Oh, aane. Amen.
215 Adekorɔ no ara ɛnnɛ. “Mete Ɔsoro hɔnomwɔKristo Yesumu,
aHonhomKronkron nomaame so.”Nokorɛ. Aane, owura.
216 Oh, yɛwɔ berɛ kakra ka ho? Ɛsɛ sɛ meka biribi. [Asɔrefoɔ no
ka sɛ, “Aane.”—Ɔs.]
217 Mewɔ onipa foforɔwɔ ha,merehwɛ no, saa berɛ no a naAsɛm
no reda adie, mmarima anyansafoɔ no.
218 Mɛnya a anka me wɔ berɛ, Fred, ama mo akenkan ɛno.
Mowɔ no wɔ mo kotokuo mu? [Onuabarima Fred Sothmann
ka sɛ, “Aane.”—Ɔs.] Me susu sɛ mo mu bebree hunuu no wɔ
nwoma no mu.
219 Adeɛ a Honhom Kronkron no kasa faa ho wɔ asutene no
ho, mfirinhyia aduasa-mmiɛnsa a abɛsene korɔ no, wɔtu firii
fam. Ɔpɛnimaa da a ɛtɔso 9, rekyerɛ sɛ, ɛyɛ saa nsoromma ho
nimdeɛ, sɛnea saa—saa Jupiter ne saa nsoromma no, ɛwɔ wɔn
nsorommakuo mu!
220 Wɔwɔ nsoromma ho nimdeɛ asra-…nsensaneɛ de ma no,
wɔtu firii fam. Ɛno ne saa berɛ no pɛpɛɛpɛ a saa nsorommakuo
baa mu, wɔ saa nsorommakuo no mu, na wɔtoo no kyerɛɛ
Babilon, na anyansafoɔ no de no baae. Mokae? Wɔtwaa
wɔn kwan mu, wɔbaa fam, hann mfie ɔpepepem da wɔn
ntam bio. Na saa Yudafoɔ mmarima anyansafoɔ a na wɔwɔ
Babilon no, wɔhunuu saa nsorommakuo no sɛ wɔrebɛwura saa
nsorommakuo no mu, saa nsoromma no. Wɔn mu mmiɛnsa tu
anammɔn, kabom, na wɔyɛ saa anɔpa nsoromma baako no. Na
wɔnim sɛ ɛnamOnyankopɔn Asɛm so, sɛ ɛno ne berɛ a, berɛ a saa
nsoromma no kaboom, sɛ na ɛsɛ sɛMesaia nowɔ asase so.
221 Ɛno nti na wɔfirii aseɛ no, “Ɛhe na Ɔwɔ, Yudafoɔ Hene a
wɔawo no no? Ɛhe na Ɔwɔ? Baabi! Ɛfiri sɛ, berɛ a saa nsoromma
no baa mu no, kɔsi sɛ wɔn ɔsoro nipadua abɛyɛ ɔsoro nipadua
kɛseɛ a ɛwɔ ha yi, berɛ a wɔn mmiɛnsa tu anammɔn bom no, na
Mesaia bɛwɔ asase so saa berɛ no.” Na berɛ a wɔnam wɔn kwan
muno, na saammarima no nim sɛ naMesaia nowɔ asase so.
222 Na wɔyɛ awuranom wɔ wɔn adwuma mu. Na wɔyɛ nnipa
akɛseɛ. Na wɔyɛ akunini wɔ wɔn nyamesom mu abɔdeɛ mu
nyansahunu. Na wɔrehwɛ nyamesom mu fa no a ɛwɔ mu no.
Na wɔhunuu saa nsoromma no wɔrekɔ no hoaa, Jupiter ɛna
Sargas, na afei watu anammɔn awura wɔn—wɔn santene mu.
Na wɔkaa sɛ, “Yɛnim sɛ Mesaia no wɔ baabi. Enti, ɛsɛ sɛ Ɔwɔ
Yerusalem, ɛfiri sɛ ɛhɔ ne baabi a nyamesom ti wɔ wɔ wiase
mu, ɛyɛ nyamesom wɔ Mesaia no mu. Ɛno ne wɔn ti. Ɛno ne
asɔrefekuo asafo no ti. Ɛhɔ ne baabi a asɔfoɔkuo kɛseɛ nowɔ.”
223 Na wɔtenaa afunumu so kɔɔe, mfie mmienu, kɔtwaa Tigris
Asubɔntene no, na wɔfaa ɛwora mu ɛna kwaeɛ mu, wɔretu kwan,
wɔrekɔ kuro nomu, anigyeɛ ahyɛ wɔn akomama.

224 Na wɔnim berɛ a na saa nsoromma no sensɛne hɔ no. Na yei,
nsoromma ho animdefoɔ no mpo ka sɛ, ɛnnɛ, “Sɛ wɔyɛ paa a, saa
nsoromma yi, wɔba saa beaɛ hɔ bio a, ɛbɛyɛ nsoromma baako,
ɛfiri baabi a na wɔgyina no, rehwɛ no.” Nanso na ɛsɛ sɛ wɔgyina
firi saa beaɛ hɔ, na wɔhunu. Amen. Amen.
225 Ɛgyina baabi a wo gyina. Ɛgyina deɛ worehwɛ so. Uh-
huh. Aane.
226 Enti wɔhunuu no, na wɔdii nakyi, na wɔwɔ santene no mu
pɛɛ. Ɛmfa ho ne baabi a na wɔwɔ, na ɛne wɔn wɔ santene no mu
pɛɛ. Ɛdii wɔn kan. Mohu?
227 Ɛno ne kwan a ɛsɛ sɛ wo nya Twerɛnsɛm no nyinaa wɔ
santene no mu pɛpɛɛpɛ, biribiara, afei mo ne Twerɛnsɛm no
ntena saa santene no mu. Ɛno ne ɛkwan baako pɛ. Ɛbɛdi wo kan
akɔ Ne nkyɛn pɛɛ. Nokorɛni ɛbɛyɛ.
228 Afei monhyɛ no nso. Wɔn na wɔaba ha no, wɔreteam, “Ɛhe
na Ɔwɔ, Yudafoɔ Hene no a wawo no no?” Nsoromma no, dii
wɔn kan Kɔwuraa Yerusalem hɔ pɛɛ, tee kɔɔ asɔrefekuo ti no.
Nanso berɛ a wɔdane faa nkyɛn no, Nsoromma no firii wɔn so.
Wɔkɔɔ kuro no mu, wɔdii akɔ-ne-aba abɔntene no so. Wɔsusuu
sɛ Onyankopɔn mu anigyeɛ bɛhyɛ kuro no mma. Soro-ne-fam
mmɔntene so, wɔde anigyeɛ, wɔkɔɔe, wɔreteam, “Ɛhe na Ɔwɔ
Yudafoɔ Hene no a wawo no no? Yɛhunuu Ne Nsoromma berɛ a
na yɛwɔ Apueɛ no, na yɛaba sɛ yɛrebɛsomNo.”
229 Monkae, Nsoromma no, wɔkɔɔ atɔeɛfam. Na wɔwɔ Apueɛ.
“Atɔeɛfam na ɔdi kan, wɔdaso ara rekɔ. Di yɛn kan kɔ…”
Mohu? Na wɔyɛ nokorɛ paa…Na wɔyɛ…Ɛyɛ, Babel ne India
wɔ Palistina Apueɛ, asɛ anafoɔapueɛ. Na wɔrekɔ atɔeɛfam.
“Atɔeɛfam ɔdi kan,” monim nnwom no, “wɔdaso ara rekɔ. Kyerɛ
yɛn kwan kɔ saa Hann a ɛwie pɛ no ho.” Mohu? Wɔn, anyansafoɔ
no, na wɔreba atɔeɛ. Wɔrefiri Apueɛ no, wɔrekɔ atɔeɛ, na
wɔhunuu saa Nsoromma no. Afei, sɛ na wɔwɔ Atɔeɛ a, rehwɛ
akyire a, na wɔnhu No. Mohu?
230 Wɔn, berɛ a wɔduruu hɔ no, Ɔkyerɛɛ wɔn kwan wɔ hɔ pɛɛ,
afei Ɔfirii wɔn nkyɛn. Na wɔsusuu sɛ, “Ɛno nie. Nsoromma
no afiri hɔ, enti ɛno nie.” Wɔwɔ kuro no mu. Enti, “Oh, me,”
wɔkaa sɛ, “obiara reto dwom na wɔn ani agye. Onyankopɔn
animuonyam asɔ wɔ biribiara mu. Enti, yɛn nie. Yɛnim saa yɛn—
yɛnim saa yɛn nnwuma no, sɛ yɛhunu saa nsorommakuo no sɛ,
obiara nni hɔ, owura biara nni hɔ, a ɔbɛtumi aba soro hɔ na
watwe saa nsoromma no abom. Na yɛnim, sɛ—sɛ saa nsoromma
no ba saa ɔsoro nipadua no mu a, ɛno ne berɛ a Mesaia no wɔ
asase so. Mesaia wɔ asase no so.”
231 Na mfirinhyia ɔha pii biara, wɔwura wɔn nsorommakuo no
mu bio, mo hu, na afei akyɛdeɛ bi ba asase so. Hyɛ no nso.
232 “Mesaia wɔ asase no so, berɛ a—berɛ a saa nsoromma no
nyinaa kaboom no.” Na wɔnim sɛ Ɔwɔ hɔ, enti wɔkɔɔ nyamesom
no ti, na wɔfirii aseɛ kɔɔe, wɔreka sɛ, wɔredi akɔ ne aba wɔ

abɔntene no so, saa afurumu yinom, “Ɛhe na Ɔwɔ? Ɛhe na Ɔwɔ?
Ɛhene na wawo Yudafoɔ Hene no? Yɛhunuu Ne Nsoromma wɔ
Apueɛ. Ɔwɔ ha baabi. Ɛhe na Ɔwɔ? Ɛhe na Ɔwɔ? Ɛhe na Ɔwɔ?”
Huh! Ahohora bɛn nie!
233 Wɔkɔɔ ɔsɔfo panin no nkyɛn. Ɔkaa sɛ, anka ɔbɛka sɛ, “Ɛdeɛn
na ɛreha mo nkurɔfoɔ yi? Adɛn, mo nyɛtrasoɔfoɔ pii yi!” Mohu?
Ahohora bɛn nie, ɛwɔ wɔn abɔdeɛ nyansahunu dwumadie a
wanya no! Ɛnam Onyankopɔn tumi so, wɔhunuu Ne Nsoromma.
Nawɔyɛ anyansafoɔ, animdefoɔ. Nawɔwɔ nyamesommu nimdeɛ
mu. Na wɔnim, berɛ a saa nsoromma no kɔɔ hɔ no, na Mesaia
wɔ baabi. Na ɛha, baabi a na ɛsɛ sɛ wɔhunu no, na wɔnnim
biribiara fa Ho.
234 Me susu sɛ, mmɔfra no a wɔgyina abɔntene so no, wɔkaa sɛ,
“Ha! Monhwɛ ɛno. Ha! Ɛno yɛ nyɛtrasoɔfoɔ kuo. Montie wɔn,
sɛ wɔreka sɛ, ‘Ɛhe na Ɔwɔ, Yudafoɔ Hene no a wawo no no?’
Wɔnnim sɛ Herode na ɔyɛ ɔhene wɔ ha. Wɔnnim Ɔhwɛfoɔ Sɛɛ.”
Oh, me!
235 “Ɛhe na Ɔwɔ Yudafoɔ Hene no a wawo no no? Yɛhunuu Ne
Nsoromma wɔ Apueɛ.”
236 Wɔka sɛ, “Mommra ha, mo anyansafoɔ no nyinaa a mowɔ
ha no, ɛwɔ ha.” Uh-huh. “Mommra ha. Mo nyinaa mo ahunu
Nsoromma bi baabiara anaa?”

“Oh, menhunuu biribiara te saa da.”
237 “Mo nsoromma ho animdefoɔ nyinaamommra ha. Mo nyinaa
mo ahunu Nsoromma bi baabiara anaa?”

“Daabi. Daabi.”
“Mo ahunu biribi te sɛ nsɛnkyerɛnneɛ nnwanwasoɔ bi

anaa?”
“Daabi. Yɛnhunu biribiara te saa. Daabi.”

238 Wɔnhunu nso, ɛyɛ saa. Adekorɔ no ara. Wɔnhunu hwee.
Wɔrentumi nhu No.

“Uh,momma yɛmfrɛ asɔfoɔ no—no.Mo nyinaa nso ɛ?”
“Daabi. Yɛhunuu Nsoromma biara da.”

239 “Ɛyɛ, na mo a mohwɛ berɛ so no nso ɛ, wɔ fasuo no ho
no? Mo na mohwɛ nsoromma no. Monim pɛn…Monim baabi
a nsorommakuo biara wɔ wɔ soro. Monim nsoromma biara.
Mohunuu biribi anaa?”

“Daabi. Yɛnhunuu biribi.” Nanso na Ɛwɔ hɔ.
240 Animuonyam nka Onyankopɔn! Oh, me! Montumi nhu No?
Ɛwɔ hɔ seesei, nawɔrentumi nhuNo. Ɛrekɔ so, atwawɔn ho ahyia
pɛɛ, na wɔrentumi nhu No.
241 “Daabi. Yɛnhunu biribiara. Oh, me kɔɔ hɔ. Manhunu
biribiara.” Nokorɛ, morenhunu. Mo ani afirafira. Ɛnni hɔ mma



30 ASƐM A WAKA NO

mo sɛ mohu No. Mohu? Sɛ mo ani afira saa deɛ a, adɛn, nokorɛ,
morenhu No.
242 Ɛkɔ ma wɔn a Onyankopɔn bɛyi No akyerɛ wɔn. Ɔno ne nea
ɔhuNo. Ayɛ hɔ saa kwan no so berɛ biara. Nokorɛ.
243 Na ɛyɛ Noa na ɔtumi hu osuo a ɛwɔ wiem no, mo nim, nanso
wɔn a aka no rentumi nhunu. Mohu? Wɔanhunu osuo no wɔ soro
hɔ, nanso Noa hunuui.
244 Na ɛyɛ Abraham na ɔhunuu Sara sɛ ɔkura abɔfra no. Ɛyɛ
nokorɛ. Ɛnyɛ fɛdifoɔ no a wɔkaa sɛ, “Amanaman agya, mmɔfra
dodoɔ sɛn na mo wɔ seesei?”
245 Sɛnea yɛbɛtumi afa Twerɛ Kronkron no mu, animdefoɔ no
ne adiyifoɔ, kwan no nyinaa mu! “Gyidie ne adeɛ a yɛnhunu ho
adansegyeɛ.” Wɔnim sɛ Asɛm no kaa saa, na ɛno na ɛda hɔ no.
Ɛho adansegyeɛ nie. Wɔhunu. Afeimonhyɛ no nso. Oh,me!

“Yɛn mmarima anyansafoɔ no nhunu saa Nsoromma no.
Hwee nni Ho.”
246 Adɛn? Nokorɛ mu, berɛ a na wɔrehwɛ no, na wɔde saa kuo
no kɔɔ mu no, Nsoromma no firii hɔ.
247 Adekorɔ no ara ɛnnɛ. Ɛno na ɛma Hann bi firi bebree mu,
ɛyɛ nokorɛ, ɛyɛ sɛ wode wo ho bɔ saa kuo te saa, a wɔnnye No
nni mpo, deɛ ɛdikan no. Na ɛbɛyɛ dɛn na yanya a—a nkabom
wɔ asafo ahodoɔ mu? “Ɛbɛyɛ dɛn na yɛbɛnante abom gyesɛ yɛyɛ
ano korɔ?” Ɛbɛyɛ dɛn na yei mu ayɔnkofa…a ɛwɔ ha yi, wiase-
nyinaa, asafo ahodoɔ no—no nyinaa, wiase asafo ahodoɔ no bɛka
abom? Ɛbɛyɛ dɛn na yɛbɛka abom, berɛ a yɛn mu atete bɛyɛ
akwansini apem? Wohu? Ɛbɛyɛ dɛn na yɛbɛyɛ? Asɛmpakafoɔ No
wɔne yɛn, na sei, na sɛɛ, na sɛɛ, na ne nyinaa nkamom, na nso
waka abom wɔde saa porɔeɛ no.
248 Onyankopɔn renya Ɔyere a ɔyɛ krɔgyenn, kronkron, wɔnguu
ho fi, ɔne N’Asɛm na ɛteɛ. Ne nyinaa yɛ.
249 Yesu ahohora de ma Asɛm no. (Na afei yɛbɛgyaeɛ, simma no
mu.) Yesuwɔbɔɔ no ahohora ɛnamAsɛmno nti. Monhwɛ ha. Ɛyɛɛ
dɛn na Ɔtumi gyinaa ahohora no mu, berɛ a na Ɔyɛ Nyankopɔn
no, Nyankopɔn a waba honam mu? Na ɔyɛ Nyankopɔn, Ɔno ara,
ɔbɛyɛɛ honam.
250 Afei, mo nim sɛ Twerɛ Kronkron no kaa saa. “Yɛn nsa sɔɔ
Ne mu. Abɔfoɔ hunuu No.” Wo deɛ dwene ɛno ho. Me gyedi sɛ
Timoteo kaa no sei. Mohu? Sɛ, “Adeɛ a wɔpae mu ka sɛ ɛso ne
onyamesom pa ahuntasɛm; Onyankopɔn yii ne ho adi wɔ honam
mu, oyii ne ho kyerɛɛ Abɔfoɔ.”
251 Abɔfoɔ na wɔwɔ N’awoɔ mu. Sɛnea Abɔfoɔ no bɛhwɛ fam
na wadi ahurisie, berɛ a wɔhwɛɛ mmoa adididaka no na
wɔhunuu Onyankopɔn a waba honam mu. Amen. Ɛnyɛ nwanwa
sɛ wɔfirii aseɛ teaam, “Ɛnnɛ, ɛwɔ Dawid kuro no mu, wawo
no Kristo Agyenkwa no.” Abɔfoɔ dii ahurisie, na wɔhimm wɔn
ntaban akɛseɛ no boom, na wɔ Yudea bepɔ so no, wɔtoo dwom,

“Animuonyam nka Onyankopɔn wɔ ɔsorosoro, asomdwoeɛ wɔ
asase so, na nnipa a wɔsɔ n’ani mu.” Wɔhunuu Onyankopɔn
Asɛm, sɛ wɔhwɛ No, sɛ wɔbɛhu sɛ Ada adie. Na Ɛno na
ɛwɔ hɔ no.
252 Afei, Satan annye saa anni,mo nim. Ɔkaa sɛ, “SɛWone…”

Ɔbɔfoɔ no kaa sɛ, “Ɔno ne.” Ɛno ne nsonsonoeɛ no.
“SɛWo ne a, yɛ sɛɛ-ɛne-sɛɛ. Ma yɛnhwɛ sɛWo yɛ.”
Nanso Ɔbɔfoɔ no kaa sɛ, “Ɔwɔ hɔ.”

253 Anyansafoɔ no ne wɔn nyamesom nyansapɛ nhwehwɛmu no,
kaa sɛ, “Ɔwɔ hɔ.” Amen.
254 Ne saa nti na famtufoɔ ne biribiara retutu fam ɛnnɛ reyiyi saa
nnoɔma yi, a wahyɛ ho nkɔmmfirinhyia kakra a abɛsene korɔ no,
sɛ ɛbɛbamu.Nawɔn nawɔwɔ ha yi, wɔretutu.Wɔnnyampo…
255 Abakɔsɛm biara nni hɔ a ɛkaa sɛ na Pontio Pilato wɔ asase
so. Monim saa? Mo sukuu mmɔfra no mu bi ka kyerɛɛ me baabi
a ɛwɔ abakɔsɛmmu sɛ na Pontio Pilato wɔ hɔ. Na annyeanniefoɔ
di ho fɛw na wɔde di agorɔ, wɔkaa sɛ, “Na obiara a—a nni
hɔ a na ɔyɛ Roma amrado a wɔfrɛɛ no, a—a amrado a wɔfrɛɛ
no, Pontio Pilato.” Nanso bɛyɛ nnawɔtwe nsia a abɛsene korɔ
no, wɔtuu tweasotiboɔ no: Pontio Pilato, amrado. Oh, me! Saa
nkwaseasɛm sei!
256 Wɔkaa sɛ, “Na Rameses biara nni abakɔsɛm mu, Rameses
ɔdii Misraim so.” Nanso wɔtuu ɔboɔ, famtufoɔ: Rameses No,
ɔtɔso mmienu. Monhyɛ no nso.
257 Na wɔkaa sɛ saa afasuo no anndwiri angu fam. Famtufoɔ
na wɔretutu ho, na, monim deɛ ɛdikan, wɔtutuu fam, baabi a
fasuo no dwiri guuɛ wɔ Yeriko no, mo nim, berɛ a totorobɛnto
no hyɛneeɛ no. Wɔkaa sɛ, “Na ɛno yɛ anansesɛm, nnwom a
obi kaaeɛ, ɔtoo no akyire hɔ.” Aane. Fɛdifoɔ na ka saa. “Na
ɛno yɛ anansesɛm. Na biribiara nni hɔ sɛ afasuo no dwiriiɛ, na
Yoshua hyɛnee totorobɛnto, na ɔde mmirika kɔɔ afasuo no ho na
wɔdwirii guu fam. Na biribiara saa nni hɔ.” Na famtuni Kristoni
kɛseɛ bi kɔɔso ara tutuui, ɛfiri sɛ na ɔnim sɛ ɛsɛ sɛ ɛyɛ saa. Ɔtuu
bɛyɛ anammɔn aduasa-bi saa, wɔ aseɛ baabi a na wɔn a aka no
wɔ no. Afasuo no na ɛwɔ hɔ no, waboa ano gu hɔ pɛɛ, sɛdeɛ Asɛm
no kaaeɛ no.
258 Wɔkaa sɛ, “Na biribiara nni hɔ sɛ Dawid bɔɔ ne sankuo,
ahoma sankuo, ɛfiri sɛ na wɔnnim ahoma sankuo kɔsii afe ɔha
a ɛtɔso dunnum mu.” Wɔkaa sɛ, “Na biribiara nni hɔ saa.”
Famtufoɔ a wɔyɛ akristofoɔ tutuu fam, wɔ Misraim. Mfirinhyia
mpem nnan a abɛsene korɔ, na wɔwɔ ahoma sankuo. Amen.
Oh, me!
259 Wɔkaae, faa Hebri mmɔfra no ho sɛ wɔreyɛ saa aboɔ ɛne
nnoɔma te saa, firi ɛserɛ mu, “Na saa adeɛ no bi nni hɔ.”
Famtufoɔ kɔ tutuu hɔ. Ɛdeɛn na wɔhunuuɛ? Ɛno yɛ abɔdeɛ mu
nyansapɛ. Ɛdeɛn na wɔhunuuɛ? Kuro no fasuo no a Hebrifoɔ no

siiɛ no, aboɔ a ɛdikan a wɔde guu hɔ no na ɛyɛ ɛserɛ tenten; deɛ
ɛtɔso mmienu no na watwitwa ayuo ntwakaeɛ no asiniasini; na
deɛ ɛtɔsommiɛnsa no nni ɛserɛ biarawɔmu, koraa. Oh,me!

Aman retete pansam, Israel renyane,
Nsɛnkyerɛnneɛ no a adiyifoɔ no hyɛɛ ho nkɔm
no;

260 Aane, owura. Ne nyinaa atu anammɔn aba yɛn nkyɛn pɛɛ,
onuabarima, onuabaa. Adɛn nti na ɛyɛ saa? Mfirinhyia kakra
a abɛsene korɔ ni, sini wiase no nyɛɛ bi da deɛ waɔyɛ yi.
Mmaransɛm Du No aba sini twamutam no so a ɛnam Cecil
DeMille’s so. Ɛwɔ sini twamutam no so na ɛba Yesu Kristo
abrabɔ mu nsɛm a ɛnam Ben Hur so. Ɛwɔ sini twamutam no
so na Ɔpofoni Kɛseɛ No baaeɛ, Petro nsakyerɛeɛ no. Na saa
nyamesom agorɔ yi nyinaa, a sinifoɔ yi apoɔ, na wayɛ no fi, na
wato agu. Nanso, Onyankopɔn, wɔ Ne tumi kɛseɛ no mu, ɛde
puee, adekorɔ no ara.
261 Seesei ara, saa nnoɔma no a wɔkaa no mfirinhyia kakra a
abɛsene korɔ no, akoa hiani, kumaa bi ahobraseɛfoɔ no, me ho,
ɛfiri Onyankopɔn, Me kaa sɛ, “Hann bi wɔ hɔ a ɔgyinaa me so na
ɔkasa kyerɛɛme, na ɔkaa nnoɔma a ɛsɛ sɛme yɛ.”Nnipa sereeɛ na
wɔkaa sɛ, “Asɛ ɔreyɛ abɔdam kakra.” Ne mfonini wɔ Hɔ. Abɔdeɛ
mu nyansapɛ twaa No. Ɛwɔ hɔ. Ɛyɛ Nokorɛ no.

Me kaa sɛ, “Esum akata ɔbaa no so de no rekɔ owuomu.”
262 Wɔkaa sɛ, “Sunsum bi, afei, ɛno yɛ nkwaseasɛm. Ɔyɛ saa
adeɛ no wɔ n’adwene mu.”
263 Ne mfonini no na ɛwɔ hɔ no. Onyankopɔn bɛma aboɔ no
ateam. Ɔtumi yɛ deɛ Ɔpɛ sɛ ɔyɛ.
264 Yesu, Asɛm no ho ahohora. Ɔno Ɔsoro Nyankopɔn Ba no
gyina hɔ, Immanuel, ahohora bɛn nie! Momma annyeannie
debɔneyɛni no nkyekyere No, wɔnte ntasuo ngu N’anim, na
wɔntwe abɔdwesɛ nsa mma mfiri hɔ, na wɔtwa No mpoa sɛ ɔnyɛ
biribi mfa ho. Asɛm no ho ahohora! Uh-huh. Ɛdeɛn? Sɛ ɔbɛhyɛ
Agya no Asɛm no mma. Oh! Nanso, monkae, na ɛsɛ sɛ Ɔgyina
owuo ahohora no mu. Onyankopɔn, Ɔno a ɔrentumi nwuo, ɛne
Ɔbaako pɛ a ɔbɛtumi awu agye ɔdebɔneyɛni nkwa. Onipa baako
biara nni hɔ, onipa a ɔtɔso mmienu anaasɛ mmiɛnsa biara nni
hɔ, a ɔbɛtumi ayɛ. Onyankopɔn No ara ne Ɔbaako a ɔbɛtumi ayɛ.
Na Ɔno na ɔwɔ ha yi.
265 Ɔkaa sɛ, “Onipa biara nni hɔ a waforo kɔ soro da gyesɛ Deɛ
osianeeɛ no, mpo onipa Ba no a seesei ɔwɔ Soro no.” Amen.
266 Wɔkaa sɛ, “Yɛn agyanomdii mannawɔ serɛ no so.”

“Na wɔwuwui,” Ɔkaa sɛ.
“NaWo ka sɛWo ne Nkwa Paanoo no?”

267 Ɔkaa sɛ, “AbrahamNnyammaeɛ no, naMENE. Me ne Nkwa
Paanoo no. Me ne nea ME NE.”

268 Wɔkaa sɛ, “Wonnii mfie aduonnum, na wo ka sɛ Wo ‘hunuu
Abraham’?”
269 Ɔkaa sɛ, “Abraham Nnya mmaeɛ no, na ME NE.” Na
afei momma adebɔneyɛfoɔ nkyekyere No, asɔrefekuo asafo no,
nkyekyere No.
270 Mokae, wɔ da a ɛdi akyire no mu, saa Laodikea asafo
ɔdefoɔ no, wɔpamoo No puee, mpo, firii asafo no mu. Mo ahunu
baabi a ɛwɔ seesei? Motumi hunu deɛ nti a mereteam tia saa
nhyehyɛeɛ no?
271 Adɛn nti na Yesumaa adebɔneyɛfoɔ kyekyereeNo? Na ɛrehyɛ
Asɛm no mma, ɛde ahohoraa ba Onyankopɔn so, sɛ ɔrewuo. Na
ɛsɛ sɛ Onyankopɔn wuo. Na ɛsɛ sɛ ɔyɛ honam, sɛdeɛ ɔbɛwuo.
Na Yesu nim saa. Ɔka kyerɛɛ wɔn faa ho. Ɔkaa sɛ, “Monsɛe
asɔrefie yi, na mɛnyane no bio.” Ɛnyɛ obi foforɔ na ɛbɛnyane no.
“Mɛnyane no. Nna mmiɛnsa mu, mede no bɛsane aba bio. Mo
nsɛe no; Mɛnyane no. Sɛdeɛ na Yona wɔ bonsu yam no, nnansa
awia ne anadwo no, saa ara na ɛsɛ sɛ onipa Ba no kɔ asase
tokuro mu.” Na wɔannte aseɛ mpo. Mohu? Ahohora mma Asɛm
no, Ɔno—Ɔno na.
272 Afei, wɔgoroo ne ho kɔɔ owuo mu, sɛ ɔbɛsɔre bio akɔ Daa
Nkwamu. Na ɛsɛ sɛ ɛdikan no wɔkumm no, sɛdeɛ Ɔbɛtumi asɔre
akɔ Daa Nkwa mu, na ɔde nnipa foforɔ biara aba a (na ɔwɔ Ne
tebea mu) aba Daa Nkwa mu, deɛ ɔbɛgye No ato mu. Mohu?
Ɔbɛyɛɛ onipa, ɔbɛyɛɛ busuani Gyefoɔ, na ɛsɛ sɛ ɔgyina ngoroho
no nyinaa ahohora no mu, ne ngoroho no nyinaa, sɛdeɛ Ne nkoa
a wɔdii N’anim no yɛɛeɛ. Te sɛMose, te sɛ Noa, te sɛ wɔn a aka no
nyinaa wɔgyinaa saa ngoroho no mu, Na ɛsɛ sɛ ɔgyina ngoroho
no mu. Adɛn? Na ɔwɔ Asɛm no, na Ɔno ne Asɛm no. Ɛno ne deɛ
nti wɔgoroo Ne ho sene obiara no. Na ɔyɛ Nyankopɔn ɛne Asɛm
No ara. Halleluya! Ɛno ne deɛ ɛyɛɛ No saa.
273 Yesu kaa sɛ, “Mo nyaatwomfoɔ.” Ɔkaa sɛ, “Moto adiyifoɔ no
damena so, na mo na mo de wɔn hyɛɛ hɔ. Wɔde Onyankopɔn
Asɛm na ɛbaaeɛ, na moannye wɔn anni. Modi fɔ wɔ wɔn mu
biara ho.”
274 Wɔ Phoenix, Onyankopɔn pɛ a, mɛbɔ asɛm bi so da foforɔ bi,
Merebɛbɔ saa awoɔ ntoatoasoɔ yi soboɔ sɛ wɔkumm Yesu Kristo,
wɔrebɔ No asennua mu foforɔ, Mede soboɔ bɛba saa asɔfoɔ kuo
no anim, sɛ ɛyɛ Onyankopɔn pɛ a. Wɔdi Yesu Kristo Mogya ho
fɔ, sɛ wɔrebɔ No asennua mu foforɔ. Aane, owura. Mɛbɔ wɔn
nyinaa soboɔ!
275 Petro bɔɔ wɔn soboɔ, wɔ Pentekoste Da no. Ɔkaa sɛ,
“Mode atrimmuɔden bɔɔ Nkwa Hene no asennua mu, Ɔno na
Onyankopɔn nyanee no. Yɛn ne adansefoɔ.” Ɔde soboɔ baaeɛ.
276 Merebɛfa Onyankopɔn Asɛm no, na m’abɔ asɔrefekuo biara
a ɛwɔ hɔ soboɔ, ne onipa biara a ɔwɔ asase so, a ɔdi fɔ wɔ
Yesu Kristo Mogya no ho. Onyankopɔn boa me na menyɛ Ne
mmaranimfoɔ wɔ saa da no. Amen. Aane.

277 Oh, fɛdifoɔ gorooNe ho.WɔbɔɔNo ahohora. ƆgyinaaMu pɛɛ.
Amen. Oh! Monhwɛ deɛ Ɔyɛeɛ. Na ɔno ne Onyankopɔn Ba no,
ɔhunuu owuo amaneɛ de kumm bɔne. Na ɛsɛ sɛ ɔyɛ saa. Ɔno…
Ɛno ne kwan baako pɛ a na ɛbɛtumi aku no. Na Ɔyɛɛ yei, ɛna
ɔgyinaamu, ɛfiri sɛ wɔn a aka no nyinaa yɛɛ saa.

278 Ɛfiri sɛ, wɔn nyinaa wɔ akyire hɔ no na wɔwɔ Nyankopɔn
Asɛm no ketewaa bi. Ɛfiri sɛ, Yesu kaa saa. “Ɔno—ɔno Awurade
Asɛm baa adiyifoɔ no nkyɛn. Na wɔnmu hwan,” Ɔkaa sɛ, “na mo
agyanom, mo nyamesom nhyehyɛeɛ, ansi wɔn aboɔ na mo anku
wɔn? Mo mu hwanom na wɔgyee adiyifoɔ no? Afei mo too wɔn
damena so berɛ a wɔkɔeɛ no.” Ɔkaa sɛ, “Mo di fɔ sɛ mode wɔn
kɔɔ hɔ.”

279 Afei Ɔmaa wɔn abɛbusɛm faa bobeturo no a wɔde maaeɛ no,
na nkoa no baaeɛ. Wɔyɛɛ wɔn basabasa, afei awieɛ no ɔkaa sɛ,
“Afei yɛbɛkum ɔba no, ɛfiri sɛ ɔno ne ɔdedifoɔ.” Mohu? Oh, wɔn
bufuiɛ berɛ a wɔhunuu saa no. Wahu?

280 Nanso na ɛsɛ sɛ Ɔgyina ahohora no mu. Na ɛha no Ɔmaa
wɔkyekyeree No, dii n’anim kɔɔ owuo mu, sɛdeɛ wɔbɛkum no,
na wasane de Daa Nkwa aba. Animuonyam nka Nyankopɔn!
Oh, sɛnea me dɔ No! Wasane de Daa Nkwa aba na wayane
Onyankopɔn ba biara, wɔ berɛ no nyinaa mu, a wɔne saa Asɛm
no gyinaaeɛ na wɔfaa ahohora no. Ɛyɛ nokorɛ.

281 Sɛ ankaWammaa, ankaNoa antumi ansɔre. Sɛ ankaWamma
a, anka Elia antumi amma n’akyi. Sɛ anka Wamma, anka Noa
ansɔre da, sɛ Ɔrentumi…sɛ anka Wamma a. Ɛfiri sɛ, na Ɔno ne
saa Adwammaa no a ɔhunuu no sieeɛ no, a ɔbɛfaa ahohora no too
Ne ho soɔ no, na ɔwuu owuo no maa Onyankopɔn Asɛm biara a
wɔkaaeɛ, na saa nnipa ahotefoɔ yinom gyina maaeɛ. Na ɛsɛ sɛ
ɔyɛ. Na obiara ntumi nyɛ no saa. Onyankopɔn No ara, na Ɔbaae
na ɔbɛgyinaaeɛ, sɛdeɛ Ɔbɛgye nkwa na wama Daa Nkwa de ama
Nyankopɔn ba biara a w’agyina ama Asɛm korɔ no ara na wasoa
ahohora no. Nyankopɔn ba biara, wɔ mmerɛ santene no mu, a
ɔbɛgyina ahohora no mu, na obiara nni hɔ a ɔbɛtumi agye no,
nanso gyidie nti ɔhunuu saa Ɔgyefoɔ no sɛ ɔreba.

282 Hiob hunuu No. Hiob gyinaa akyire hɔ, na wɔkaa sɛ, “Oh,
woyɛ debɔneyɛni wɔ kokoam. Onyankopɔn na ɔretua wo ka, ɛfiri
sɛ woyɛ debɔneyɛni wɔ kokoam.”

283 Ɔkaa sɛ, “Me nim sɛ me Dimafoɔ te ase. Nna awieɛ no
Ɔbɛgyina asase so. Sɛ nsonsono sɛe me nipadua yi a, wɔ me
honammumpo, na mɛhunu Onyankopɔn.”

284 Ne yere kaa sɛ, “Adɛn nti na wo nnomeNo nawo nwu?” Ɔkaa
sɛ, “Wo te sɛ mmɔborɔni hiani.”

285 Ɔkaa sɛ, “Wo kasa te sɛ ɔbaa gyegyentwie.” Amen. Na Ɔwɔ
hɔ no. “Me nim sɛ Ɔte ase, na ƆbɛgyinaDa a ɛdi akyire no.”



ASƐM NO HO AHOHORA 35

286 Sɛ Yesu amma a, anka Hiob ntumi nya ɔgyeɛ, ɛfiri sɛ na
Ɔyɛ Adwammaa a wɔkumm no firii wiase asehyɛ. Na ɔnim Ne
gyinabea. Na ɔnim Ne gyinaberɛ.
287 Ɛno ne deɛ nti, Maria hunuu saa gyinaberɛ no, saa da no berɛ
a ɔfirii hɔ baaeɛ no. Ɔkaa sɛ…“Sɛme…Ankawowɔ ha a, anka
me nuabarima no anwu.”

Ɔkaa sɛ, “Wo nuabarima no bɛsɔre bio.”
Ɔkaa sɛ, “Aane, Awurade, wɔ owusɔreɛ no mu. Na ɔyɛ

abarimaa papa.”
Yesu kaa sɛ, “Nanso ME NE saa owusɔreɛ no. Wogye yei

di anaa?”
288 Ɔkaa sɛ, “Aane, Awurade, me gyedi sɛ Wo ne Onyankopɔn Ba
no a woreba wiase no.”

Ɔkaa sɛ, “Ɛhe na mosiee no?” Oh! Wo na wowɔ hɔ no.
Um-hum.
289 Ɔbaa no hunuu no. Saa ɔbaa kumaa no na ɔnka saa. Ɔtutu
ahonhommɔne nson firii ne mu. Na ɔnim Onyankopɔn tumi, a
ɛtumi yi ahomasoɔ ne nhyɛsoɔ ne biribiara, firi ne so, na ɛtumi
yi saa, pɛsɛmenkomenya ntoasoɔ-sukuu honhom no firi ne mu,
na ɛtumima no yɛ abɔdeɛ foforɔ. Ɔtutuu ahonhommɔne nson firii
nemu.Na saammaa no nimdeɛ naƆyɛ, awɔgyeeNo toomu.
290 Wɔnim deɛ Ɔbɛtumi ayɛ amawɔn. Saa ara nawɔyɛ ɛnnɛ, nso.
Gye to mu. Ɛno ne adeɛ a ɛdi soɔ.
291 Ɔno naƆwɔ hɔ no. Ɔkaa saa.NaƆno…Monimdeɛ asie. Oh!
292 Wɔn a wɔbɛhunu amaneɛ nyinaa ama saa Asɛm korɔ no ara,
Ɔwu maa saa nti. Ɔno nko ara ne Ɔbaako a na ɔbɛtumi awu, na
wayɛ, ɛfiri sɛ na Ɔno ne Asɛm no. Ɔno ne Asɛm no, Asɛm no
a ada adie. Afoforɔ no nyinaa na wɔwɔ fa ketewaa bi, nanso
Onyankopɔn mmayɛ nyinaa nie, wɔ Ne mu. Saa ara na Ɔteɛ
ɛnnɛ. Hebrifoɔ 13:8, “Yesu Kristo te sɛ deɛ ɔteɛ ɛnnora, ɛnnɛ,
ɛne daapem.” Montie.
293 Merewie, paa.Merebɛyɛ saa, ɛsɛ sɛmeyɛ.Mapa berɛ no ho.
294 Wantwerɛ Asɛm baako mpo. Ɔyɛɛeɛ? [Asɔrefoɔ no ka sɛ,
“Daabi.”—Ɔs.] Wantwerɛ Asɛm baako mpo. Adɛn? Na ɔno ne
Asɛm no. Na ɔyɛ deɛn? Nsɛm No a na watwerɛ no, na Ɔno ne saa
Asɛmno a ada adie no. Animuonyam!Hwew!Afeime nya atenka
papa. Na ɔno ne Asɛm no. Na ɛnsɛ sɛ ɔtwerɛ biribiara. Na ɔno ne
Asɛm no, saa Asɛm a watwerɛ no a ɛreda adie. Animuonyam nka
Nyankopɔn! Ɔte sɛ deɛ ɔteɛ ɛnnɛ, ɛnnora, ɛnnɛ ne daapem. Ɔno
ne Asɛm no, Asɛm a ada adie.

Wo ka sɛ, “Ɛyɛ nokorɛ anaa, OnuabarimaBranham?”
295 Monhwɛ Yehowa sɛ ɔgyina akyire hɔ na ɔhome gu asorɔkye
no sowɔ nohoa, na ɔbɔ kwanma Israel sɛ wɔnfamu nkɔ.
296 Monhwɛ Yehowa a ɔwɔ honam mu, ɔreka sɛ, “Asomdwoeɛ,
monyɛ komm.” Berɛ a na asorɔkye no rebobɔ nsunoa hɔ, wɔ

ahum no mu, na bonsam retafere biribiara, te sɛɛ no, Ɔkaa sɛ,
“Asomdwoeɛ, monyɛ komm.” Na ɛyɛɛ setie maa No; mframa no
ɛne biribiara. Na ɔyɛ Yehowa. Amen.
297 Saa Yehowa no a ɔtumi gyina akyirikyiri na ɔpete bosuo
kakraa bi no, ma no tɔ gu asase so na ɛyɛ paanoo, na ɛmma nnipa
aduane die.
298 Ɔgyinaa hɔ na ɔfaa apataa nnum, anaasɛ, paanoo nnum ɛne
apataammienu, na ɔmaampem nnum aduane diiɛ.
299 Na ɔno ne Asɛm no. Amen. Amen. Ɔno ne Asɛm no, na Ɔno
na ɔbɛyɛ Asɛmno. Nameneme fie deɛ, yɛbɛsomAsɛmno.

Oh,mepɛ sɛme huNo,mepɛ sɛme hwɛN’anim,
Ɛhɔ na mɛto Ne gyeɛ adom no ho dwom;
Wɔ Animuonyammmɔntene no so, mamemma
me nne so;

Berɛ a dadwene nyinaa atwam, wɔ fie akyire
yi, redi ahurisie daa.

300 Oh, me! Aane. Soa Asɛm no ho ahohora. Ahohora bi ne Asɛm
no na ɛwɔ hɔ. Ɛne Asɛm no ntena pɛɛ, na soa ahohora no.

Momma yɛmmɔ mpaeɛ.
301 Yesu, sɛdeɛ anadwo foforɔ no, Awurade, me teaam, “O Yesu,
ɛdeɛn na Wo bɛma me ayɛ? Deɛn na mɛtumi ayɛ, Awurade? Berɛ
a merehunu saa nnoɔma yi, na me nim dɔn a yɛte mu yi, deɛn na
mɛtumi ayɛ, Awurade? Deɛn namɛtumi ayɛ?”
302 Mebɔ mpaeɛ ma m’asafo ketewa a ɛwɔ ha yi, Awurade. Me
dwene nnomaa nketewa a na wɔwɔ anisoadehunu no mu no
ho, nnoɔma a na ɛwɔ hɔ; ɛna nnomaa afoforɔ no, a na wɔyɛ
nnoɔma akɛseɛ. Nanso na wɔyɛ ahodoɔ mmiɛnsa na ɛwɔ hɔ,
Awurade. Nanso berɛ a saa Abɔfoɔ no baa mu no, nnomaa no
nyinaa kɔɔe. Asomafoɔ nketewa no na wɔyɛ nwanwa, Awurade,
nanso me gyedi sɛ biribi rebɛsi. Ma no nyɛ hɔ, Awurade. Nwono
yɛn na yɛ yɛn wɔ Wo kwan so. Yɛn—yɛn ne dɔteɛ no. Wo ne
Okukunwonofoɔ no.
303 Wɔ saa Bronya da yi, Awurade, ɛyɛ yɛn anisɔ de ma
Onyankopɔn akyɛdeɛ no, a Onyankopɔn de rema yɛn no. Ɛwɔ
mu sɛ yei yɛ biribi a, sɛdeɛ yɛgyedi wɔ yɛn akomam no, ɛyɛ
abosonsom gyidihunu da bi a wɔahyehyɛ na wɔama no ayɛ te
sɛ a—a mass, Kristo mass, nanso yɛremfa saa Santa Claus kwan
no so ne Bronya nnua ɛna—ɛna afɛfɛdeɛ ahodoɔ. Mmom yɛreba
wɔ Awurade Yesu Din mu, sɛ yɛrebɛsɔre Ɔsoro Nyankopɔn no,
ɔno a ɔbɛyɛɛ honam, honam te sɛ yɛn, na ɔbɛtenaa yɛn mu, de
gyee yɛn nkwa; na ɔhunuu Din no ho ahohoraa, ɔhunuu asennua
no ho ahohoraa, sɛ ɛbɛma wiase nhyehyɛeɛ bi de Immanuel akɔ
owuomu, sɛdeɛ Ɔbɛtumi de yɛn abaDaaNkwamu.
304 Yɛne hwan, Awurade? Yɛne hwan, sɛ ɛsɛ sɛ yɛpo ahohoraa
biara? Onyankopɔn, yɛ yɛn asraafoɔ akatakyie. Me de saa nsɛm
yinom hyɛ Wo nsa, Agya. Ebia wɔabubu mu; sɛdeɛ mabrɛ na

mahodwo te sɛɛ. Nanso, Agya, tua saa nnipa yinom ka sɛ
wɔatenase na wɔatie. Na ma tumi a ɛnyanee yɛn Awurade no, na
ɔde No maa yɛn wɔ ha sɛ Agyenkwa no, wɔ nna a ɛdi akyire yi
mu no, ma no nkanyan honhom biara wɔ ha, Awurade, na ɔmmɛn
Awurade YesuMmaeɛ no. Ma no nyɛ saa, Agya.
305 Sa wɔn a wɔyareɛ yadeɛ ɛne wɔn a wɔwɔ amaneɛ mu a wɔwɔ
yɛn ntam. Kyekyere wɔn a wɔn akoma abubuo werɛ. Awurade,
yɛyɛ…Y’afa bebree mu, etwa pii na aba m’akoma ho, Awurade,
afiri akodie denden mu. Meyɛ ɔsraani dada. Boa me, Awurade.
Me hia Wo mmoa. Ebia saa nteteɛ yi nyinaa wɔ botaeɛ bi. Me
wɔ ahotosoɔ sɛ ayɛ saa, Awurade. Boa me, O Nyankopɔn. Na boa
asafo yi. Na hyira yɛn, bom.
306 Hyira mmɔfra nkumaa no. Meredwene dodoɔ ho ɛnnɛ,
nkumaa, anuanom nkumaa mmɔborɔfoɔ a wɔrenya biribiara wɔ
hɔ. Na me—mebɔ mpaeɛ sɛ Wo bɛka wɔn ho na w’aboa wɔn. Ma
wɔn Daa Nkwa, Awurade. Ɛno ne kɛseɛ no…ɛno ne Bronya
Akyɛdeɛ a yɛ pɛ, ɛne Yesu Kristo Nkwa no a ɛdi m’akoma so
hene. Ɛno ne deɛ mepɛ no, Awurade.
307 Hyira yɛn, bom seesei. Yɛde saa Nsɛm yi hyɛWo nsa. Ma wɔn
nkɔgu baabiara a wɔpɛ, Awurade. Baabiara a akoma mu abue,
mawɔnmfa nkwagyeɛ berɛ kɛseɛmmra,wɔYesuDinmu.Amen.
308 Hwan na…Dodoɔ sɛn na modɔ No? Mo reyɛ ntɛm wɔ ho, sɛ
ɛteɛ biara? Oh, me dɔ No! Me dɔ No. “Awurade, ɛdeɛn na Wowɔ
ma meyɛ?”
309 Momma mo werɛ mfiri ɔsom no anadwo yi. Monim deɛ
Bronya kyerɛ seesei? Oh, Yei yɛ me Bronya akyɛdeɛ. Yei ne saa
Asɛm no. Awurade, sɛ anka mɛtumi de me ho ama a, sɛ mɛtumi
ayi me ho afiri kwan no mu a sɛdeɛ W’Asɛm bɛtumi ada No adie,
Ɔno ara ne howɔ ha, ɛno—ɛno ne biribi kɛseɛ ame nim.
310 Afei me susu sɛ wɔwɔ nnoɔma bi a wɔpɛ sɛ wɔde ma mmɔfra
no. Afei mɛdane ɔsom no ama Onuabarima Neville. Onyankopɔn
nhyira wo.

Onuabarima Neville. 

Suayɛ Tumi Ho Nkaebɔ

Ɛho tumi nyinaa yɛ twerɛfoɔ no dea. Saa nwoma yi 
wobɛtumi atintim no afidie so wɔ ɛfie afa anaa sɛ wo 
bɛkyekyɛ, a worennye sika, sɛ biribi a ɛbɛma Yesu Kristo 
Asɛmpa no bɛtrɛ. Worentumi ntɔn saa nwoma yi, ntintim no 
pii, mfa nto website so, mfa nsie wɔ afidie biara mu, nkyerɛ 
aseɛ nkɔ kasa biara mu, anaa mfa nsrɛsrɛ sika wɔ berɛ a wo 
nyaa akwanya krataa a ɛfiri Voice of God Recordings®.

